Hiop

Kapas akom
I. Iten ei puk: Hiop. Ei puk a angei itan seni
iten ewe aramas mi aiichea a mak pworausan
lon. Wewen ei it Hiop: Eman chon kiina koput.
I1. Chon makei ei puk: Esap fat i6 a makei.
II1. Itelapemongen ei puk: Ach silei Kot a la-
pala, lupwen sa tolong lon riafoii.
IV. Kapas atichean ei puk: Kot a akota riafoii
lon manauen chon pwiing, pwe epwe adchiiela
manauen ar souling.
V. Masouen ei puk Hiop: Lon ei puk a mak
pworausen eman mwian mi pwiing, a tolong lon
sokopaten riafoiit me feiengau. NoOin kewe
meinisin ra mala, meinisin mine a eani a potut
seni, pwal piusin 1 a tiri eu samau mi fokun
ingau. Miirin ewe chon makei ei puk a ap-
worausa lon iiliingat tettel usun an Hiop me
chiechian kewe iipdliifengen won mefier ren
ekei feiengau. A pwal apworausa usun mefier
won én Kot fofor ngeni aramas. Chiechien
Hiop kewe ra awewei popun an riafoii won
ititin Oriinien ar lamalam. Ra liikii pwe fan-
soun meinisin Kot a afeidchii chon fori mine a
pwiing, nge a apwiingii chon fori mine a ngau,
iei popun Hiop a riafoii, pun a tipis. Nge Hiop
esap ekieki iei usun. A liikii pwe esap pwiing
an tolong lon ei sokun feiengau, pun i eman
aramas mi fokun pwiing o fori mine a miirina.
Esap wewe ren pwota Kot a mwiititéd an tolong



ii

lon ei feiengau, iei mine a paliieni Kot. Hiop
esap likitala an liikiiliikk, nge a mochen pwe
epwe angesefili an iteiioch. Kot esap paliieni an
Hiop kapas ais, nge a paliieni d&n Hiop liikiiliik
ren an pwdaridti an manaman mi pin me an
tipachem. Miirin Hiop a pwirata fan tipetek-
ison pwe Kot a tipachem o tekia, a pwal aier
seni an kewe kapas pochokiil a edni. Lesopolan
ei pworaus a mak usun én Hiop liwinsefaliti
usun nonomun me mwan, nge woiin a fen lap
seni me mwan. Kot a apwiingii chiechien Hiop
kewe, pokiten resap weweiti popun én Hiop
keweriafoii. Hiop echok a mefi pwe Kot a tekia

seni Oriinien lamalam. _
VI. Tettelin masouen ei puk:

Kapas akom 1.1-2.13
Hiop me chiechian kewe 3.1-31.40
1. An Hiop lal 3.1-26
2. Aeuin an Hiop me chiechian kewe
Upalifengen 4.1-14.22
3. Aruuen dn Hiop me chiechian kewe
Updlifengen 15.1-21.34
4. Alllngatin 4n Hiop me chiechian kewe
upalufengen 22.1-27.23
5. An aramas Kiitta tipachem 28.1-28
6. Amwlchtlan an Hiop kapas 29.1-31.40
An Elihu afalafal 32.1-37.24
Ewe Samol mi Lapalap a pélteni Hiop 38.1-42.6
Kapasen Lesopolan 42.7-17

Satan a sotuni Hiop
1.1-2.13

1Miwor eman mwaén lon ewe fanii Us itan Hiop.
Atei a pwiing o wenechar, a niuokusiti Kot o kul
seni fof6r mi ngau. 2 Iwe, a wor fliman n6lin at me
uliiman n6iin nengin. 3 A pwal wor flinger6li n6lin
sip, ulungerou kamel, engerdou dtemwdénin kow,
limeptku liafefinin aas me chomong, chomong
chon angang. Iei mine ei mwén a itefoila seni

ekewe aramas meinisin mi nom lon ewe fanti otiu.
4Iwe, nouin kewe altial ra soun fori eu kametip lon

en me imwan, lupwen a tori en me an fansoun. Ra
pwal titi fefiner kewe liliman pwe repwe etiir le
mongo me Un. > Nge lupwen ekewe ranin kametip
ra wesila, Hiop a tiitiir pwe epwe apiniir. A pwata
lesosorusich o eédni eu asoren kek fan iten noln
kewe meinisin, pun a tra, “Eli a fis pwe nei kewe
aliial ra tipis 0 amamasini Kot lon leluker.” Iei usun
Hiop a fori fansoun meinisin.

6 Iwe, a tori eu ran, lupwen ekewe chon ling
ra feito o Utd fdn mesen ewe Samol mi Lapalap,
Satan a pwal nonom lefiler. # 7 Iwe, ewe Samol mi
Lapalap a aisini Satan, “Ia ka feito me ie?” Satan
a palieni, “Ua feito seni faniifan, ia {ia saifeil ie seni
epek tori epek.” 8 Iwe, ewe Samol mi Lapalap a
ureni Satan, “Ifa usun, ka kiina nei chon angang
Hiop? Esap wor eman aramas won faniifan mi
wewe ngeni, a pwing o wenechar, a niuokusi-
tiei o kul seni fofor mi ngau.” 9 Murin, Satan a
palieni ewe Samol mi Lapalap, “Ifa usun, Hiop
epwe niuokusituk ika esap wor an feiéch? 10 Ifa
usun, kosap tiela inisin me chon leimwan, pwal
meinisin mine a eéni seni feiengau? Ka afeiochu

% 1:6: Ken6.2



HIOP 1:11 iv HIOP 1:19

angangen poun pwe ndin pwiin sip me kow ra
chomongola won ewe fanii. 11 Nge kopwe aitiela
poum o atapa meinisin mine a edni, mirin epwe
fokun amamasinuk.” #* 12 Jwe, ewe Samol mi
Lapalap a ureni Satan, “Ina, meinisin mine Hiop
a eani epwe nom fan nemenemom, chilon chok
kosap atapa inisin.” Miirin Satan a feila seni fan
mesen ewe Samol mi Lapalap.

13 Iwe, a tori eu ran, lupwen noéiin Hiop kewe
aliial me fopwiil ra edni eu kametip lon imwen ewe
mwanichi, 14 eman chon angang a feito ren Hiop
0 Ureni, “Lupwen ekewe dtemwdnin kow ra tuw
ewe pwil, nge ekewe aas ra mongofetal Unukir,
15 ekewe chon Sapa ra mwu ngeniir o turufiir
meinisin. Iwe, ra niela noum kewe chon angang
ren ketilas, nge ngang echok tia sila pwe Upwe
urenuk.” 16 Lupwen &tei a chiien kapas, pwal eman
chon angang a feito o ura, “Eu ekkei seni Kot a
turutiu me lang o kenala ekewe sip me ekewe
chon angang, nge ngang echok uia siila pwe Upwe
urenuk.” 17 Nge lupwen &tei a chiien kapas, pwal
eman chon angang a feito o ura, “Ekewe chon
Kaltea ra war lon uliingat mwich, ra turufi ekewe
kamel o angeerela. Ra niela noum kewe chon
angang ren ketilas, nge ngang echok tia siila pwe
Upwe Urenuk.” 18 Twe, lupwen étei a chiien kapas,
pwal eman chon angang a feito o tira, “Noum kewe
allial me fopwll ra edni eu kametip lon imwen
ewe mwanichi. 19 Iwe, och asepwal mi pochokil a
enito seni ewe fantap0 o eniti lepwokukun ewe
imw me rianti pwe a mok. Ewe imw a turutiu

% 1:11: Pwir 12.10

won noum kewe altial me fopwil, iwe ra mala, nge
ngang echok tia stila pwe tipwe tirenuk.”

20 Murin, Hiop a utd, a kamwei Ufan fan an
letipeta o raisOu mokiran, a chapala won pwil o
fel ngeni Kot. 21 Iwe, a apasa, “Ua selela lupwen
Ua towu seni letipen inei, tipwe pwal selelasefél
lupwen ai tipwe towu seni fanifan. Ewe Samol
mi Lapalap a fangoto, ewe Samol mi Lapalap
a angeesefali, ipwe mwareiti ewe Samol mi La-
palap.”

22 Lon ekei feiengau meinisin mi tori Hiop, i
esap tipis, esap pwal etipisi Kot ren an amwali
mine a fori.

2

1Iwe, a pwal tori eu rin, lupwen ekewe chon
lang ra feito o Utd fdn mesen ewe Samol mi La-
palap, Satan a pwal nonom lefiler. 2 Ewe Samol
mi Lapalap a aisini Satan, “Ia ka feito me ie?”
Nge Satan a péliieni, “Ua feito seni faniifan, ia ia
saifetal ie seni epek tori epek.” 3 Iwe, ewe Samol
mi Lapalap a Ureni Satan, “Ifa usun, ka kiina nei
chon angang Hiop? Esap WOr eman aramas won
faniifan mi wewe ngeni, a pwiing o wenechar, a
niuokusitiei o kul seni f6f6r mi ngau. En ka peseei
pwe Upwe afeiengaua, nge esap wor popun, nge
Hiop a chiien likitii won mine a pwiing.” 4 Mirin,
Satan a paliueni ewe Samol mi Lapalap, “Eman ara-
mas epwe fangala meinisin mine a edni fan iten
manauan. > Nge iei kopwe aitiela poum o atapa
chiin me fitukan, miirin epwe fokun amamasinuk.”
6 Iwe, ewe Samol mi Lapalap a lireni Satan, “Ina,

Hiop epwe nom fin nemenemom, chilon chok
manauan.”

7Miirin, Satan a feila seni fan mesen ewe Samol
mi Lapalap o afeiengaua Hiop, pwe a kilingau o
rup seni fan pechen tori won mokiiran. 8 Iwe, Hiop
a mot lon falangen ekkei, a angei emo0k mokkiin
rume o apwerika ngeni.

9 Mirin, pwilllan a Ureni, “Ifa usun, ka chiien
likiti won mine a pwing? Kopwe amamadsini Kot
0 méla.” 10 Nge Hiop a lreni pwiilian we, “En
ka aloni alon fineumwes. Ifa usun, sipwe chok
akangei ach feioch me ren Kot, nge sisap pwal
angei ach felengau'?” Lon ekei felengau meinisin
Hiop esap tipis ren an apasa och mi mwal.

11 Iwe, lupwen chiechien Hiop kewe tliiman ra
rongorong usun ekewe feiengau meinisin mi tori
Hiop, ra feito seni en me lon lenian. Ikkei iter:
Elifas ewe re Teman, Piltat ewe re Shu me Sofar
ewe re Nama. Ra tipeeufengen le feila ren Hiop
pwe repwe aururu o achipa. 12 Nge lupwen ra
kiina Hiop me toau, resap chiien silleni. Iwe, ra
alapatd mwelier o kechii. Ra kamwei ufer fan
ar letipeta o amoromoratiu pwil won mokrer.
13 Mtrin, ra mot lepwiil ren Hiop lon tkikiin fisu
rdn me fisu pwin, nge esap wor eman a apasa och

kapas ngeni, pun ra kiina pwe an cheuch a fokun
watte.
3

Hiop a kechiidsini ewe rdn a uputiu lon
3.1-26
1 Miirin, Hiop a popueté le kapas o otteki ewe ran
a uputiu lon.

2Twe, a apasa,

3“Amwo ewe ran iia upulong lon epwe morola,

pwal ewe pwin, lupwen eman a apasa, ‘Eman at a
uputiu.’

4 Amwo ei rdn epwe rochopwalk,

amwo Kot mi nom lang esap ekieki usun,

nge saram esap tinetiu won.

5 Amwo toputop me rochokichin rochopwak epwe
nemeni eiran,

pwal kuchu repwe nonom won, nge rocholan
akkar epwe pwal fis lon.

6 Amwo rochokichin rochopwak epwe turufi ei
pwin.

Amwo esap alealong lein ekewe rénin ier,

esap pwal pachelong lein ekewe rénin maram.

7 Iwe, ei pwin epwe pOn, esap wor eman epwe
rong mweireiren pwapwa lon.

8 Ekewe sourong mi sile poiit ngeni réan repwe
pwal potut ngeni ei rén,

ir chokewe mi sip le apwitii ewe Lefiatan .

9 Amwo ekewe fiin ran repwe rochopwak.

Ei pwin epwe Osuikusiikll saram, nge esap war,

esap fokun kiina saramen linimweerdn,

10pun esap pineela letipen inei,

esap pwal aopala riafol seniei.

11 Pwota tisap méla le uputiuei?

Pwota Ulsap mala, lupwen tia towu seni letipen
inei?

12 Pwota inei a anomuei won afon,

nge pwota a aoupuei?

3:8: Lefiatan eman man mi eniweniw usun eman alikitor

13 Are Uipwe madla lon na fansoun, tipwe kinamwe
ikenai. Upwe annut o asds6

14fiti ekewe king me soudiirdiiren fantifan,

ra alletd imwer fan iter mi tala ikenai.

15 Upwe pwal fiti ekewe samol

mi amasoua imwer ren kolt me silifer.
16 Pwota usap wewe ngeni eman montikol aramas

raireela,

pun a uputiu nge esamwo tori fansoun,

ika usun ekewe moniikol resap kiina saram.

17 Tkenan lon ewe peias ekewe aramasangau ra
ukttiu le fori mine a ngau,

ikenan ekewe mi malili ren ar angang ra asoso.

18 Tkenan ekewe chon fétek ra nomfengen fan ki-
namwe,

resap chiien rongorong mwelien chokewe mi ne-
meniir fan pochokul.

19 Ekewe aramas kis me aramas tekia ra nom
ikenan,

pwal dtewe aramas ra nolini amanau a ngas seni
an samol.

20 Pwota saram a tori atekewe mi nom lon riafod,

nge pwota manau a nom ren dtekewe mi letipen-
gau?

21 Ra Osuikusiikii méla, nge esap war.

Ra kitta méla lap seni ar kiitta pisek atichea mi

monola. &
22 Ra fokun meseik o pwapwa lupwen ra tolong

lon peias.

23 Pwota manau a tori eman aramas esap kiina
alan,

atewe Kot a epeti pwelin tnukin?

% 3:19: Jer20.14-18 ¥ 3:21: Pwir9.6

24 Ai ngaselap ina enei mongo,

ai ngiingl a towu seniei usun koluk a puwu seni
lenian.

25 Pun ekewe mettoch tia niuokusiti ra feito woi,

nge mine la niueiti a toriei.

26 Esap wor ai kinamwe, esap pwal wor ai fansoun
aso0so,

nge Ua chok nom lon riafou.”

4

Elifas a apwiingtli Hiop
4.1-5.27
1 Miirin, Elifas ewe re Teman a paltieni Hiop,
2 “Are Upwe apasa och ngonuk, ifa usun, kopwe
oput?
Usap chiien tongeni fanafanala?
3Nengeni, ka asukuula chomong aramas,
ka pwal apoOchOkiila potin chon apwangapwang.
40m kewe kapas ra atuitdi chokewe mi chepetek
0 apOchOkiila ekewe mi apwangapwang.
> Nge iei a sapeituk ewe riafolu, nge kosap
mosonatam fan.
A toruk ewe weires, nge ka riko ren.

6Ifa usun, sap om niuokusiti Kot ina om chip?
Ifa usun, sap wenecharen om fo6for ina om
apilukulukoch?

71ei kopwe ekieki usun.

Ifa usun, eman aramas esap wor an tipis a tongeni
kiina feiengau?

Ifa usun, eman aramas mi wenechar a karila?

8 Iei usun mine tia kiina:

Chokewe mi fotuki tipis o amworafeili fo6for mi
ngau

repwe chok kini mine ra fotuki.

9Repwe feiengau ren ngasangasen Kot,

repwe moola ren pochdkiilen an song.

10Ekewe aramasangau ra worliwOr o ngiingli usun
laion,

nge Kot a afanafanalaar o kupi ngiir.

11 Usun eman laion mi poéchokil a méla pokiten
esap wor ochan,

iei usun ra mala, nge nour kana ra toropasfeil.

12Eu kapas a toriei lemonomon,

nge selingei a rongorong och monguningun.

13 Lupwen uia ekieki usun kiinaei kewe lepwin,
lupwen mouriichou a plinglitiu won aramas, *

14 njuokus a feito woi,

pwal chechech mi achechecha chiii meinisin.

15 Eman ngiin a pwerela fan mesei,

nge Ulollen inisi ra mwarangata.

16 A 1ila, nge Uisap tongeni nenengenifichi lapala-

pan.
Och mettoch a nom mwei.
Iwe, a llia, mirin Ua rongorong eu mOrlgungu

17Tfa usun, eman aramas mi feil ngeni méla epwe
tongeni pwiing fan mesen Kot?
Ifausun, eman aramas a tongenilimodch fdn mesen

ewe Chon Forii? = L
18 Are Kot esap anomu an lukilik won noiin kewe

chon angang,
pwe a fen mwo nge atipisi ndiin kewe chon lang
pwe ra mwal,

% 4:13: Hiop 33.15



HIOP 4:19 xi HIOP 5:8

19 epwe pwal fokun f6riiei usun ngeni chokewe mi
nonom lon imw seni pwil,

ir mi for seni pwil moromor, a mecheres ngeni én
eman epwe

apachacheer usun chok pwottr.

20 Ra feiengau lefilen lesosor me lekuniol,

ra madla, nge esap wor eman a ekieki usur.

21 Meinisin mine ra edni, eman a angei seniir.
Ra mala, nge esap wor ar tipachem.

)

1 Hiop, kopwe kokko iei. Ifa usun, epwe wor eman
mi palienuk?

I6 me lein ekewe chon pin kopwe kul ngeni?

2Ellet, song a niela eman chon umwes,

nge lolowo a niela eman chon wewemang.

3 Ua kiina pwe eman chon umwes a fefeiti lon an
feidch,

nge murin a miuttir fis ngeni anlimamau pwe an

. feidch a tala. o
4No6in kana resap nonom fan kinamwe.

Esap wor eman a peniir lon kapwiing.

5> Ekewe chon echik ra eni kinien ewe chon umwes
ua,

ra fen mwo nge angei mine a mar lein ekewe
irafolufol,

nge ekewe chon kaka ra otumwala wotin.

6 Pun riafou esap feito seni pwil moromor,

nge weires esap pwukuta seni pwiul.

7Nge eman aramas a pusin atolonga lon weires,

usun chok ngetengeten ekkei a piisin ngeteta.

8 Nge ika ngang en, iipwe kul ngeni Kot

0 pwaritd ngeni ai weires.

91 ewe Kot mi fori f6f6r mi tekia esap wor atikiikiin,
pwal f6for mi amwarar rese lea:

10T a aplingétiu it won fantifan

o apuala koluk lon ekewe maldmal.

117 a atekiatd chokewe mi tekison
o ekietd ekewe chon letipeta ngeni pwapwa.

12Nge a ataela dn chokewe mi tipachemsola ekiek,

pwe angangen potr esap fisita.

13 A liapeni ekewe chon tipachem lon pisin ar
tipachemsola,

nge an ekewe chon atuputup ourour esap fis. =

14Ra tolonglon rochopwak lupwen fansoun lerén,

ra atapfeil leoloas usun chok fansoun lepwin.

15Nge a amanaua ekewe chon woiingau seni méan
ketilas,

pwal ekewe chon mwelele seni ekewe chon ari-
afour.

16 Tei mine ekewe chon wotlingau ra apiliikiiliikdch,

nge ekewe chon pwiingingau ra fanafanala.

17 A feioch eman aramas Kot a apwiingti.
Iei mine kosap alicheangaua &n Ewe mi Unusen

Manaman amirit. = L
18 Pun a akinasa eman, nge a pwal filitiseféli.

A awata eman, nge a pwal apOchokila.
19 Kot epwe angasok seni wonu weires,
nge lon fisu weires esap wor och feiengau epwe

toruk.
20 Lupwen fansoun lengita i epwe amanauok seni

mala,

% 5:13: 1.Kor3.19 ¥ 5:17: SalF 3.11-12; Ipr 12.5-6 ¥ 5:18:

nge lupwen fansoun maun i epwe amanauok seni
madan ketilas.

21 Kot epwe aopok seni kapasen itengau, nge
kosap niuokus,

lupwen feiengau epwe war.

22 Kopwe takir ngeni feiengau me lengita,

nge kosap niuokusiti ekewe manmwachon
fantufan.

23 Repwe maéroch fotom kewe ird lon om tanipi,
pun esap wor foufou lon,

nge ekewe manmwachon lemaél repwe kinamwe
ngonuk.

24 Miirin kopwe nonnom lon imwomw imw man-
gaku fan kinamwe,

nge lupwen kopwe ouwasacha om lenien sip,
kopwe kiina pwe esap wor eman a pott
senuk.

25 Kopwe silei pwe noum kana repwe chomong,

nge mwirimwirum kana repwe usun chok
chomongun fetil won faniifan.

26 Kopwe mala o peias lupwen ka fokun chinlap,

kopwe usun chok eu piliikiin wiich a nom lon ewe
lenien wichiwich

umwun f6lin wiich lupwen fansoun kinikin.

27 Nengeni, aia kiikiittabchli usun ekei lapalap o
kiina pwe ra pwing.

Kopwe atiselinga ekei kapas pwe kopwe feidch.”

6

Hiop a apwiingii chiechian kewe
6.1-30
1 Miirin, Hiop a pélteni,

2 “Tka ai kewe riafolu repwe kilo, nge ai kewe
feiengau meinisin repwe atukiik,

3 ellet repwe fokun chou seni pien aroset.

Iei mine ai kewe kapas ra pochokul.

4 Pun wokun Ewe mi Unusen Manaman foiin es-
efich ra fotolong loi,

nge poisonur a tolong leuti.

An Kot eniweniw ra tettelila mwei usun eu telin
sounfiu, pwe repwe fiu ngeniei.

5 Ifa usun, eman aas mi mwacho a wortiwor lup-
wen a mongo fetil,

ika eman dtemwdanin kow a woriiwOr lupwen a wor

anan?
6 Nge ifa usun, aramas ra tongeni mongé mine a

nepatapat, nge esap wor salt lon?
Ifa usun, ewe pwechen lon efoii sokuul a and?
7 Usap fokun mochen mong6 ena sokun mongo,
pun a kuuto woi.

8 Amwo Kot epwe ngeniei mine iia tiingor,

epwe mwutdtd mine Ua apilukualukd.

9 Amwo Kot epwe niei, amwo epwe aitiewu p6lin
0 arieila.

10Ei epwe afisata ai chip,

upwe pwal mwetemwet fan pwapwa,

inamwo ika a watte ai cheuch,

pun Usap amamadsini &n Ewe mi Pin kewe kapas.

11 Met sokun pochokil tia edni pwe epwe wor ai
apilukaluk?

Met sopolan manauei pwe lipwe mosonotam?

12 Ifa usun, ai pochokil a usun chok pochokiilen
ekewe fau, ika inisi a usun chok piras?

13 Ellet, esap fokun wor ai tufich,

mine Ua apilikilikini a si seniei.

14 Eman mi apiliikingau chienan kewe repwe
kirikirdch ngeni,

inamwo ika a likitala an niueiti Ewe mi Unusen
Manaman.

15 Nge chiechiei kewe ra alichiplingliei usun chok
ekewe 0lw0 mi pumong,

ra morola, lupwen esap pung ut,

16 usun chok ekewe 6w mi urela ren ais me sno,

17nge lupwen fansoun pwichikar ra pwasala

0 morola me lon lenier. L
18 Ekewe chon sai ir chon amdémo ra malechela
seni aler,

lupwen ra kiutta intimer koluk, ra pwerelong lon
fantiap6 o maéla.

19 Ekewe chon sai ir chon amdmo seni Tema me
Sepa ra kiitta ekewe 6uw0 mi pumong,

20 nge lupwen ra tori ekewe 61iw0, ra lichipiing o
apilukingau.

Ra apiliikdch pwe repwe kiin0kiin koluk, nge esap
WOT.

21Tei usumi ngeniei.

Oua kiina ai feiengau o niuokus ren.

22 Ifa usun, Ua tlingor ngenikemi pwe oupwe nge-
niei eu lifang,

ika oupwe fangala ngeni eman och seni woumi,
pwe eu lifangen amichimich fén itei?

23 Ifa usun, Ua pwal tiingor ngenikemi pwe oupwe
angasaeila seni ekewe chon oputaei,

ika moniseféaliei seni ekewe chon mwénewus?

24 Oupwe asukuulaei, nge ngang tipwe fanafanala
0 auseling,

oupwe aiti ngeniei mine la mwal won.

25 Kapas wenechar a fokun manaman.

Nge met dmi kapasen apwiing ra mochen alletd?

26 Ifa usun, oua ekiekin apwiingli mine tia apasa?

Oua ekieki pwe alon eman mi apilukulikingau a
usun chok asepwal?

27 Ami oua fen tongeni tittiit won eman mi mésen,
16 epwe nolini amanau, 0 amdmola chiechiemi.

28 Nge iei ouse mochen oupwe nenengeniei, pun
ngang Usap chofana ngenikemi.

29 UJa tiingor ngenikemi pwe oupwe ekieksefil,
ousap fori och mi pwiingingau.

Oupwe ekieksefdl iei chok, pwe epwe pwa pwe
ngang lia pwiing,.

30Ifa usun, uia edni kapas esepwiing,

ika Usap sile alefila lefilen pwiing me pwiingingau?”

7

Hiop a pdaliieni Kot ren an kapas
7.1-21 _
1 “Ifa usun, eman aramas esap wisen angang

weires won faniifan? o
Ifa usun, rénin manauan resap wewe ngeni ranin

manauen eman aramas mi saata? .
2 Usun eman chon angang, aramas ra noini

amanau, a alalei an mochen nonom fian ntir,
pwal usun eman aramas mi saata a witiwiti li-
winin,
3iei usun manaueilon chomong maram esap wor
auchean,
nge chomong pwin mi ur ren riafoii ra toriei.
4Lupwen tia konola, Uia Uira, ‘Inet tipwe pwatdsefal?’

Nge ewe pwin alangatam, tia fokun lupelupekisiei
. toriaranila. _
5Inisi a kula ren wuun me limengau,

Unuchei a ponopon,

chonu a pwal towu seni kilingauei.

6 Rénin manauei ra miittirila, lap seni miittirin an
eman chon tur asdp.

A tori muchilar, nge esap wor ai apilikulikoch.

7 Ai Kot, kopwe chechemeni pwe manauei a usun
chok eu ngasangas mi muchukai,

nge mesei esap chiien kiinasefdli mine a mirina.

8 Iwe, chokewe mi Kkiinaei iei resap chiien

kiinasefiliei. o )
Lupwen mesom a neto rei, usap chiien nom.

9Usun ekewe kuchu ra assila o morola,

iei usun eman aramas mi feitiu lon lenien sotup
esap chiien liwinsefal,

10 esap chiien fokun liwiniti imwan,

nge chon lenian resap chien silei.

11Tei mine Usap fanafanala,

nge Upwe fos fan riafoiin letipei,

Ua Oslingau fan weiresin lelukei.

12 Ifa usun, ngang ewe matau ika eman moniin
lematau mi fokun watte,

pwe ka awisa eman epwe mamasaei?

13 Lupwen 1a ekieki pwe ai kon won kiei epwe
achipaei,

ai mour epwe akisikisala ai cheuch,

14 miirin ka eniuokusuei ren tan,

ka eniwaei ren Kiinaei )
15 pwe Upwe filata ai ipwe kak o méla,

lap seni ai Uipwe chok riafoii ren samaun inisi.

16 Ja anioputa manauei, tisap chilen mochen
manau. " : ;
Kopwe likitiei, pun rédnin manaueira usun chok eu

ngasangas mi muichukai.

17Pwota ka kon atlicheani eman aramas?
Pwota ka nenengemﬁchl mine a fori? =

18 Ka cheki i iteiten lesosor,

ka sotuni iteiten fansoun.
19Inet kopwe nenne seniei?

Kopwe likitiei ekis chok tori tpwe oromalong

choOniin awei.
20 Nge are Ua tipis, met kopwe osupwang ren, en

chon mamasa aramas.
Pwota Ua eu lenien dnnen me reém?
Pwota uia eu pisek mi chou me redm?

21 Pwota kosap amusala ai pupungau

0 angei seniei ai fofOringau?

Pun arapakan chok iipwe kon lon peiasei.
En kopwe Kkiittaei, nge Gisap chiien nom.”

8

Piltat a alleta dn Kot pwiing
8.1-22 s
1 Miirin, Piltat ewe re Su a pdliieni Hiop,

2 “Ifa ukiikiin fansoun om kopwe eéni ekei sokun
kapas?

Om kewe kapas ra wewe ngeni asepwal watte.

3Ifa usun, Kot a atoka pwiingiin kapwiing?

Ifa usun, Ewe mi Unusen Manaman a atoka
pwingioch?

4 Are noum kana ra tipis ngeni Kot,

% 7:17: KoOlf8.4;144.3

ia asechirelong fan liwinin tipisin ar pupungau.

> Nge are kopwe Kkiitta Kot o tlingor chenum seni
Ewe mi Unusen Manaman,

6 are ka limoch o wenechar lon manauom, ellet,

1 epwe timwunudchuk

o ngenisefaliik wesewesen leniom pwe liwinum.

7Inamwo ika om feidch a kiikiin me lepoputan,

nge lesopolan epwe fokun watte.

8 Ua tlingor ngonuk pwe kopwe ais me ren ekewe
tappin aramasen lom

o ekieki usun mine semelaper kewe ra kaio,

9pun kich sia aramasen nineu chok, sisap silei och,

nge ranin manauach won fantifan ra usun chék eu

nur.

10Ifa usun, resap Oiirdiirok

o0 pwdri ngonuk ar kewe kapasen tipachem seni
lon leluker?

111fa usun, ekewe chia ra tongeni mér anaie esap
wor pwakak ie?
Ifa usun, ekewe wowo ra tongeni mar anaie esap

wor Kkoluk ie? o
12TL.upwen ra chiien fasar, nge resamwo pokiipok,

ra mittir aiolol mwen ekewe fetil, are esap wor

koluk.

13Tei usun mine epwe fis ngeni chokewe meinisin

. mi manliikala Kot.

An eman chon pwiingingau apilikilik epwe mo-
rola.

14 An apiliikiilik epwe tala, nge mine a anomu an
apilukulik won

epwe wewe ngeni eu tirtin ninnad.

15 A innii ngeni an tiirlin ninné, nge esap nukiinik,

a kamwochiila won, nge esap mwdch.
16 A wewe ngeni fetil mi mérdch fan tinen akkar
0 pwikiifetal lon ewe tanipi.

17Waran ra fittiti won eu ioien fau
0 amwOchl iteiten efoil me efou fau.
18 Nge are a wiitd seni lenian,

mirin esap wor eman epwe silei pwe a nom lon

ewe leni.

19 Ellet, iei miuchilan manauen eman chon
pwungingau.

Nge ekoch aramas repwe feito o siwili lon lenian.

20 Ellet, Kot esap potitala eman aramas mi pwiing,

ika alisi eman chon f6foringau.

21 Kot epwe apwapwook pwe kopwe mweireir fan
pwapwa.

22 Nge chokewe mi oputok repwe fokun sdw

0 imwen ekewe aramasangau resap chiien nom.”

9
Hiop esap tongeni paliieni Kot
9.1-35
1 Miirin, Hiop a apasa,
2 «Ellet, Uia fen silei meinisin mine ka treniei.
Nge ifa usun dn eman aramas epwe tongeni kiina
pwing me fan mesen Kot? =
3 Are eman aramas a mochen anini ngeni,
esap tongeni palieni eume lein engerou kapas ais.
4Kot a tipachem o fokun p6chokiil.
16 a pwak ngeni an epwe U ngeni?
5 Kot a amwokutikiti ekewe chuk o atururetiu
lon an song,
nge aramas resap silei me mwan.

% 9:2: Hiop4.17

6 A achecha faniifan o amwokiitii seni lenian,

a pwal achecha tiran kana.

7 A allik ngeni akkar pwe esap totad,

a amwOchu ekewe fii pwe resap tin.

81 chok a forata ekewe lang

o fetal won nonoon lematau.

9 Kot a foratd ekewe fl iter Uwo6l6 me

Onion me Mweriker,

pwal ekewe muchiechien fii mi nom 6r. #

10 A fori mettoch mi tekia esap wor eman a tongeni
weweiti.

A fori mettoch mi amwarar esap wor eman a
tongeni aleani.

11 Lupwen a feila Uintliki, iisap tongeni nengeni,

lupwen a lu seniei, Gisap tongeni Kiina.

12 A turufi mine a mochen, nge esap wor eman a
tongeni pinei.

I6 a tongeni aisini, ‘Met ka fori?’

13 Kot esap atikdtiu an song.

Ekewe chon alisi Rahap * ra chapetiu arun
pechen.

14Ifa usun ai ipwe tongeni paliieni Kot?

Ifa usun, meni sokun kapas Upwe tongeni eani
ngeni?

15Inamwo ika lia pwiing, nge lisap tongeni palieni.

Ua chok tongeni tiingor ngeni Kot ai we
soukapwiing,

pwe epwe UmOUumoOch ngeniei.

% 9:9: Hiop 38.31; Am 5.8 9:13: Rahap eman moniin leset
mi mwacho o fokun watte lon 4n ekewe aramasen lom tutulap, a
aliosunétid manaman mingau.

16 Tka mwo ngang Upwe kokkori Kot, nge i epwe
pélueniei,

usap luki pwe epwe rongorong ngeni ai kewe
kapas.

17Pun a atatakisiei ren eu moliimol o achomonga
kinasei,

nge esap wor popun.

18 Kot esap mwlit ngeniei pwe lipwe ngasangas,

nge a amasoua manauei ren riafou.

19 Tka iei eu akufufengenin pochokiil, nengeni, i a
kon pOchokul.

Nge ika iei eu angangen kapwing, 10 a tongeni
kokkori?

20Inamwo ika lia pwling, plsin kapasen awei epwe
apwunguei.

Inamwo ika esap wor ai tipis, i epwe pwarala pwe
Ua tipis.

21Tkamwo esap wor ai tipis, nge Usap pusin ekieki

. inisi.

Ua anioputa manauei.

22 Aramas meinisin ra wewefengen.

Iei mine tia apasa pwe Kot a niela dtewe esap wor
an tipis usun chok dtewe mi tipis.

23 Lupwen feiengau a aworato mékai,

1 a takirin &méngau ren dn ewe chon pwing feien-
gau.

24 Lupwen eu fanii a tolong lepolin ekewe ara-
masangau,

Kot a pwoliela mesen ekewe soukapwiing.
Are esap i, i6 chok a fori?

25 Ranin manauei ra mittir sii seniei, lap seni

__muttirin eman chon sa.
Ra siila, nge esap wor feidch lor.

26 Ra sdila seniei usun chok miittirin efoch waseres,

ra miuttirila usun chok mittirin eman ikel mi tur
won liapan.

27 Are Uia apasa, ‘Upwe manliikala ai si0,

upwe likitala ai wowongau pwe ipwe wopwapwa,’

28 nge lla chok niuokus ren ai kewe riaféii mein-
isin,

pun Ua silei pwe Kot esap atolongaei lon tettelin
chon pwiing.

29 Are lianom lon tettelin chon tipis,

pwota lipwe weiresmwal, nge esap wor lomotan?

30 Tkamwo Upwe limetiei ren sop o limetdchi pei
ren sarasko,

31nge Kot epwe chok aturueilong lon eu pwang mi
anou,

pwe pusin Ufei epwe anioputaei.

32 Pun Kot esap eman aramas usun ngang pwe
Upwe tongeni palieni,

ika aipwe tongeni kapwiingfengen.

33 Amwo epwe wor eman chon afor lefilem

pwe epwe anomu polin wom me ruoman,

34 pwe Kot epwe Ukiitiu le apwiingiiei,

nge an eniwaei esap chiien aniuokusuei.

35 Mirin tipwe kapas, nge lisap niuokusiti Kot.

Nge usun nonomi iei Uisap tongeni.”

10

Hiop a nglingii pokiten an feiengau
10.1-22
1“Ua anioputa plisin manauei.
Iei mine tpwe fokun pwéarawu ai sio, upwe kapas
fan riafoin letipei.
2 Upwe Ureni Kot: Kosap atipisiei.

Kopwe asile ngeniei popun om apwingtei.

3 Ifa usun, a mirina ngonuk pwe kopwe ari-
afotiuei?

Ifa usun, a 6ch om kopwe aticheangaua forien poum,

nge ka pwapwaiti mine ekewe aramasangau ra
ekiekieta?

4Ifa usun, mesom a usun mesen aramas?

Ifa usun, ka kiina usun eman aramas a kiina?

5 Ifa usun, ranin manauom a mochomoch usun
chok rdnin manauen aramas?

Ifa usun, ierum ra usun chok ierin aramas,

6 pwe kopwe kiitta ai kewe f6f6r mi ngau o chosani
ai kewe tipis?

7Ka silei pwe tUisap tipis,

esap pwal wor eman a tongeni angasaei senuk.

8 Poum kana ra auluulueij o foriei. _
Nge iei ka kunnula seniei o afeiengauaei.

9Kopwe chechemeni pwe ka foriei seni pwiil.
Ifa usun, kopwe pwal aliwiniseféliei ngeni pwul?
10 Ka ap6chokiila semei pwe epwe noiiniei,

ka amaérieitd lon letipen inei.

11Ka achufengeni inisi ren chii me sél

0 pwoltuei ren fituk me tntch.

12Ka fang ngeniei manau me om tong ellet,

nge ren om timwunuei Ua manau.

13Nge ei ekiek ka aopala lon lelukom,

Ua silei pwe a fen nom lon om ekiek:

14 Are Uia tipis, en ka nenengeniei,

nge kosap amusala ai f6f6r mi ngau.

15 Feiengauei are tia f6f0ringau.

Nge are Gla pwing, Usap pwal tongeni chimwet4,
pun Ua uren itengau o mefi ai kewe riafou.

16 Nge are lipwe chimweta,

en kopwe tapweriei usun eman laion a tapweri
liapan,

ka pwal pwarisefdli om kewe manaman pwe tipwe
feiengau rer.

17 Ka awora chon pwardtd mi f6 pwe repwe U
ngeniei,

ka alapala om song ngeniei o awarasefélieto noum

mwichen sounfiu
pwe repwe fiufochofoch ngeniei.

18 Pwota ka atoeiwu seni letipen inei?
Amwo Upwe médla me mwen dn aramas repwe

_ Kkiinaei. _
19 Miirin ipwe wewe ngeni eman esap manau,

Upwe towu seni letipen inei o tolong lon peias.

20Ifa usun, ranin manauei esap kan ngeni an epwe
muchtla?

Kopwe mwiit ngeniei pwe lUpwe emantla, pwe
Upwe ekis pwapwa

21 mwen ai lipwe feila ngeni ewe leni iisap chiien
liwinsefal seni,

ngeni ewe fani mirochopwak o fokun rochokich,

22 ewe fanii mi rochopwak o fitikoko,

ia saram a usun chok rochopwak ie.”

11

Sofar a tip ngeni Hiop pwe a tipis
11.1-20
1 Miirin, Sofar ewe re Nama a péliieni Hiop,
2 “Ifa usun, esap wor eman mi mochen péalleni
atewe mi kapas chomong?
Ifa usun, eman mi kapaspat epwe pwa an pwing
ren an fos?



HIOP 11:3 XXVi HIOP 11:12

3Ifa usun, om fospat epwe afanafanalai aramas?
Nge lupwen ka edni kapasen dméngau,

ifa usun, esap wor eman epwe apwinguk?

4Pun ka apasa, ‘Mine tia liki a pwiing,

ua pwal lim6ch me fan mesen Kot.’

5> Amwo Kot epwe suki awan o kapas ngonuk

6 pwe epwe pwari ngonuk ekewe tipachem mi
monomon,

pun a amwarar lon an tipachem.

Miirin kopwe mefi pwe Kot esap liwini ngonuk
ukukiin liwinin om tipis.

7 Ifa usun, ka tongeni silei usun alololun én Kot
monomon?

Ifa usun, ka tongeni weweiti atikiiklin tekian Ewe
mi Unusen Manaman?

8 A tekia seni lang, met kopwe tongeni fori?

A alolol seni ewe lenien sotup, met kopwe tongeni
silei?

9 A watte seni watten fantifan,

a cholap seni mataulap.

10 Are Kot a feito o fotekinuk, are a koruketo ngeni
kapwiing,

16 a tongeni pinei?

11Pun a silei ekewe aramas mi atuputup,

nge lupwen a kiina f6for mi ngau, ifa usun, esap
ekieki usun?

12 Are epwe tufich pwe eman aas mi mwacho
epwe nounou,

nge eman aramas noun, ina fansoun epwe pwal
tufich

pwe eman aramas mi tiparoch epwe mirit.

13 Kopwe awenechara lelukom o aitietd poum
ngeni Kot.
14 Are f6f6r mi ngau a nom lepoum, kopwe atoaua

senuk.

Kosap mwiit ngeni f6féringau epwe nom lon im-
wom.

15 Miirin kopwe anetai mesom, nge kosap saw,

kopwe nikiichar, nge kosap niuokus.

16 Miirin kopwe manliikala om kewe riaf61,

usun om kosap chiien chechemeni ekewe koluk mi
pula.

17 Lon manauom epwe saram lap seni saramen
leoloas,

nge rochopwaken lon manauom epwe usun chok

saramen lesosor.
18 Kopwe manau fian kinamwe, pun a wor om

apilukulukoch.
Kot epwe tiimwlinuk o as6s60k fan kinamwe.
19 Kopwe konola, nge esap wor eman epwe ani-

uokusuk. ) o
Chomong aramas repwe Kkiitta alilisir senuk.

20 Nge ekewe aramasangau repwe nenefetal fan
apilukingau.

Resap kiina efoch al ra tongeni siila won,

nge ra chok apilikiini pwe repwe mala.”

12

Hiop a alliiktiliikii in Kot manaman me tipachem
12.1-25
1 Miirin, Hiop a péliieni,
2 “Ewer, ami oua aramas tipachem,
nge lupwen oupwe maéla, tipachem epwe pwal
mala.

3 Nge a pwal wor ai mirit usun choék &mi, ngang
Usap kis fami.

16 esap silei ekei mettoch oua kapas usun?

4Ngang Ua uretakir me ren chiechiei.

Ua uretakir me rer, ngang eman mi wenechar o
pwing.

Me lom tia kokkori Kot, nge i a palieniei.

5 Esap wor dmi weires, nge oua aitengauaei ainom
lon riafou,

oua wichi dtewe mi arap ngeni an epwe tur.

6 Lon imwen ekewe chon sold a wor kinamwe,

nge chokewe mi asonga Kot ra nonomaoch,

ir chokewe mi eéni kot pusin ar pochokul.

7Iwe, kopwe aisini ekewe manfetal, ir repwe aiti
ngonuk ekei mettoch,

kopwe aisini ekewe mansusi, ir repwe Urenuk
usun.

8Tka kopwe aisini fantifan, epwe aiti ngonuk,

nge ekewe ikenen leset repwe apworausa ngonuk
ei pworaus mi let.

916 me lein ekewe mOnilimanau meinisin esap silei

pwe poiin ewe Samol mi Lapalap a fOriir?

10 Manauen ekewe moOniimanau meinisin a nom
lepoin Kot,

pwal ngasangasen aramas meinisin.

11 Ifa usun, sap dn ewe seling angang pwe epwe
alefila lefilen kapas miirina me kapas ingau,

usun chok ewe chonaw a alefila lefilen nennen
mongo mi and me mongd mi ngau?

12 Tipachem a nom ren ekewe chinlap,

nge mirit a nom ren eman mi manauatam.

13 Nge tipachem me manaman ra nom ren Kot,

a wor an 0ur0lr me mirit.
14 Are Kot a ataela och, i0 epwe tongeni atisefélietd?

Areia kalapusei eman, i0 a tongeni amusa?

15 Are Kot a amwochi ekewe koluk, ra pwasata,
nge are a apuela ekewe koluk, a fis noter.

16 Pochokiil me tipachem ra nom ren Kot.

Ewe chon tup me ewe chon atuputup ra nom féin
nemenian.
17 A angei seni ekewe chon 6iirdir ar tipachem

o fori pwe ekewe soukapwiing ra fori f6foriin chon
umwes.

18 A angei seni ekewe king ar nemenem o fOtekiniir.

19 A atekisona ekewe souasor
0 asapwilétiu ekewe mi wor ar manaman.

20 A afanafanalai chokewe aramas ra lukiitr
0 angei seni ekewe souakom ar mirit.

21 A aworato itengau won ekewe aramas tekia

0 awesi dn ekewe chon pwora pochokil.

22 A pwérawu mettoch mi alolol seni lon rochop-
wak

0 atolonga saram lon lenien rochopwaken mala.

23 A atekiatd ekewe mwi, nge miirin a ataarela.

A awattela ekewe mwii, nge mirin a fori pwe chor
repwe oola.

24 A angei seni ekewe samol won faniifan ar mirit

o afetaleer won fanuap0 ia esap wor efoch al ie.

25 Ra atapfeil lon rochopwak, pun esap wor ar
saram,

a ataroporopafetaleer pwe ra usun chok aramas
mi pulas.”

13

Hiop a alletdtd pwe a pwling
13.1-28

1 “Nengeni, mesei a fen kiina ekei mettoch mein-
isin,

selingei a fen rongorong, nge tia wewedch ren.

2 Mine oua silei, ngang tia pwal silei,

ngang Usap kis fami.

3 Nge ngang Upwe kapas ngeni Ewe mi Unusen
Manaman,

Ua mochen pwiinglipwiingfengen me Kot won mine
a fis ngeniei.

4 Nge me remi, dmi oua adchii mettoch ren ami
kapas chofana,

dmi meinisin oua usun sousifei esap wor lo-
motemi.

> Amwo dmi oupwe fanafanala. Ren ei oupwe
tipachem.

6Iei oupwe rongorong ai kewe kapasen eii,

oupwe atuselinga ai kewe kapasen tiingor.

71Ifa usun, oupwe kapas mwal fan iten Kot

o0 edni kapas atuputup fan itan?

8 Ifa usun, oua mochen peni Kot ren dmi lifilifil
ngeniei,

ika oupwe chon alisi Kot lon kapwting?

9 Are Kot epwe etittinakemi, ifa usun, epwe kiina
och mi mirina remi?

Ika oua tongeni atupu i, usun oua atupu aramas?

10 Epwe fokun apwiinglikemi,

are oua lifilifil lemonomon. . .
111fa usun, an manaman esap aniuokusukemi,

nge an eniweniw esap feitiu womi?

12 Ami kapasen mwiitun ra lomotongau usun chék
falang,

nge ami chonlkikemi a apwangapwang usun chok
pwiulipar.

13 Oupwe fanafanala o mwiit ngeniei pwe lUpwe
kapas,

inamwo ika met epwe fis ngeniei.

14 Ngang tia molota pwe lipwe fangala manauei.

15 Inamwo ika Kot epwe nieila, tipwe ch6k anomu
ai apilukuilik won.

Nge upwe fokun alletidtd ai kewe fofor me fan

mesan. _ _
16 A tongeni fis pwe ai pwora epwe amanauaei,

pun esap wor eman aramasangau epwe tongeni

feito fan mesen Kot.
17 Oupwe fokun atiselinga ai kewe kapas,

oupwe au selingemi ngeni mine upwe aiti
ngenikemi.

18Tei tia molotéd pwe lipwe pwardtéa usi,

pun Ua silei pwe tia pwing.

1916 epwe tongeni atipisiei?

Ika epwe wor eman, mirin Upwe fanafanala o
mala.

20 Ai Kot, kopwe chok mwiit ngeniei ruu mettoch,

murin Usap aopaei seni fdn mesom:

21 Kopwe asl poum seniei

0 ukitiu le aniuokusuei ren om eniweniw.

22 Miirin kopwe kokkoriei, nge ngang tipwe péliieni.

Ika kopwe mwit ngeniei pwe lipwe kapas, nge en
kopwe palueniei.

231fa uiikiiklin ai kewe f6fOringau me ai kewe tipis tia
fori?

Kopwe asile ngeniei ai kewe pupungau me ai
kewe tipis.

24Pwota ka aopala mesom seniei

o atolongaei lon tettelin chon oputom?

25Ifa usun, kopwe aniuokusuei?

Ngang tia chok wewe ngeni echo chon ird mi &sfeil.

Ika kopwe tapweri fetilipwas?

26 Pun ka awora kapasen tip ngeniei mi fokun
weires,

ka ngeniei liwinin ai kewe fofOringau Ua fOri
lealiiali.

27Ka antuikiichara pechei lefilen irad

o mamasafichi ai kewe f6for meinisin,

ka fen fori aukiikiin rasen ipwei.

28Tei popun inisi a pweila usun mwiich mi kirou,

pwal usun echo uf a tala ren pwottir.”

14

Hiop a ekiekiusun mochomochen manauen ara-
mas

14.1-22
1 “Eman aramas mi uputiu me ren eman fefin a

chok manau lon fansoun mochomoch,

nge manauan a uren weires.

2 A méritd usun chok epd pon ird, nge a pwal
pwasala.

Manauan a siila usun eu nir, nge esap nonomola.

3 Ifa usun, kopwe nefotofotola won ena sokun
aramas ) o
o0 emwenato lon kapwiing pwe kopwe apwiingi?

416 a tongeni atowu och mettoch mi limoch seni
och mettoch milimengau?

© 13:27: Hiop 33.11

Esap wor eman.

5 Pokiten rdnin manauen eman aramas ra aukuk,

nge en ka silei iteiten maramen manauan,

ka pwal auku miuchiilan rdnin manauan pwe esap
tongeni soposopola,

6iei mine kopwe nenne seni o likiti

pwe epwe tongeni awesala rdnin manauan usun
eman chon angang mi mo.

7 A chiien wor ach apiliikiilik ren efoch ird mi
pokipok pwe epwe fasarsefal,

pwe ilin kewe mi pwikiifo repwe fokun marita.

8 Inamwo ika waran ra kirou me fan pwiil

0 popun a pwasala,

9nge lupwen koluk a tori,

epwe fasar o apwiikl palan usun efoch ird mi 6.

10 Nge lupwen eman aramas a méla, a wes man-
auan.
Lupwen a miichiila an ngasangas, ia a nom ie?

11 Usun koluk a pwasatéa seni eu nomun koluk,

nge eu chanpupu a kisikisila o morola,

12 jei usun eman aramas a mala, nge esap chiien
pwaétdsefal.

Tori ekewe lang repwe morola, esap nennela ika
pwoOk seni an motir.

13 Amwo kopwe aopaeilon ewe lenien sotup,

amwo kopwe aopael tori om lingeringer epwe

wesila.

Mirin, kopwe filatd eu fansoun fan itei o
chechemeniei.

14 Are eman aramas a mala, ifa usun, epwe pwal
manausefal?

Lon unusen ranin ai angang tipwe witiwit tori fan-
soun ai ngasala epwe feito.

15 En kopwe koriei, nge ngang tipwe palienuk.

En kopwe positiei, ngang dtewe poum a fori.

16 Miirin kopwe aleani iteiten ipweipwen pechei,
nge kosap nengenifichi ai kewe tipis.

17Kopwe amusala ai kewe tipis o atoauerela,
kopwe pwoliela ai kewe fofOringau.

18 Usun ekewe chuk ra sontila 0 mokiila,

eu achau a mwokiut seni lenian,

19 yusun ekewe koluk ra akiikiinala ekewe fau,
nge plnglimongun Uit a apuela pwiilin fang,
iei usun ka ataela dn aramas apilukuiltiikoch.

20 Ka akufu i tori feilfeilach6k pwe esap chiien
nom.

Ka siwili wowon won mesan o tinala.

21 N6ln kewe mwaén ra tolong lon itetitch,

nge i esap silei, ra sapwilitiu, nge i esap kiina.
22 A chok mefi plisin metekin inisin,
a chok nguingtires fan iten pisin i.”

15

Elifas a apwiingti Hiop
15.1-35
1 Miirin, Elifas ewe re Teman a paliieni Hiop,
2 “Ifa usun, eman mwéan mi tipachem epwe eéni
kapasen paliien mi poon chok
0 pusin aura ren asepwalin Otiu?
3 Ifa usun, epwe anini won kapas esap wor lo-
motan,
ika won fos resap alisi eman?
4 Nge en ka pinei dn ekewe aramas repwe ni-
uokusiti Kot
0 apeti ar iotek ngeni.

> Pun om f6foringau a pwé ren mine ka apasa,



HIOP 15:6 XXXV HIOP 15:16

ka filatd kapasen atuputup.
6 Kapasen awom a atipisuk, sap ngang,
pusin om kapas a pwératd pwe ka tipis.

71fa usun, en aemaniin aramas mi uputiu?

Ika ka fen nom, lupwen Kot a fori ekewe chuk?

8 Ifa usun, ka nom lon an Kot mwichen
pwungliwling 0 auselinga mine ra
pwingupwing won?

Ifa usun, en echok ka eédni tipachem?

91fa usun, met en ka silei, nge 4m aisap silei?

Ifa usun, met en ka weweiti, nge esap fat
ngenikem?

10 Am aia kaio seni ekewe mwin mi pwech
mokurer me ekewe chinlap,

ir ra uputiu mwen semom.

11 Ifa usun, kosap menemen ren dn Kot kewe
kapasen achipachip,

ika ren ekewe kapas pwetete 4m aia tirenuk?

12 Met a kupeti lelukom? Nge pwota mesom a
afochofoch ngenikem?

13 Ka song ngeni Kot o tipimwaél ngeni ren ena
sokun kapas?

14Ifa usun, eman aramas a tongeni limoch?

Ika eman mi uputiu seni eman fefin a tongeni
pwung?

15Tka Kot esap liikii néiin kewe mi pin,

nge ekewe ldng resap limdch me fan mesan,

16 epwe fen ifan eman aramas mi kon anioput o
fokun ingau,

a Unlmi foforingau usun an tintiimi koluk? =

% 15:16: Hiop 25.4-6

17 Hiop, kopwe atiiseling mine tipwe Urenuk,

Upwe pwari ngonuk mine ua kina.

18 Upwe lirenuk mine chon tipachem ra apworausa,

nge resap aopala och mine semelaper kewe ra aiti
ngeniir.

19 (Ir echOk ra fantiieni ewe fant,

nge esap wor eman chon ekis a nom lefiler.)

20 Eman aramasangau mi ariaf6iiii aramas epwe

chok riafou fochofoch lon unusen réanin
manauan. o _
21 A rongorong sokopaten ngingi mi fokun ani-

uokus,
nge lon fansoun kinamwe ewe chon kata epwe

feitiuwon. o
22Esap wor an apiliikkoch pwe epwe tongeni sti seni

rochopwalk,

a chok sousou ngeni an epwe mala ren ketilas.

23 A fetalfeil pwe epwe kiitta anan mongo o ais, ‘Ia
anom ie enei mongo?”’

A silei pwe ewe ranin rochopwak a arapoto.

24 Riafoii me eniweniw ra aniuokusu ewe ara-
masangau,

ra pworaiti usun eman king mi amol ngeni maun,
25 pun a aitietd poln o péliieni Kot,

a i ngeni Ewe mi Unusen Manaman

26 o sdpuropur ngeni fan an tittin maun mi malil.
27 A kinupunup won mesan o kitinup won

wénukln. o _
28 Nge epwe imweimw lon telinimw mi tala

o0 nom lon imw esap wor eman epwe asoi,
pun repwe wiliti ioien mettoch mi tala.

29 Atei esap nonomotam lon an pisekisek,
wOun esap nonomola,

esap pwal mwo nge chiien wor ngiiniiwan won

fanufan. _
30 Esap tongeni siila seni rochopwak.

A wewe ngeni efoch ird ekkei a kenala palan,

nge asepwal a amoratiu sawitin.

31 Amwo esap piisin atupu i ren an anomu an
likulik won mine a lomotongau.

Pun mine a lomotongau epwe ina liwinin.

32Epwe angei unusen liwinin me mwen epwe tori

an fansoun.
Palan kewe resap manau.

33 Epwe wewe ngeni efoch irdn wain mi amordatiu
fotin resamwo nup,

pwal ngeni efoch ird olif mi amorétiu sawitin.

34 Esap wor mwirimwirin ewe mwichen chon re-
sap aleasochisi Kot,

imwer kewe ra auetd ren lifangen amichimich
repwe karala.

35 Ir ekewe aramas mi chok ekiekietd mine es-
epwiing o fori fofor mi ngau,

leluker a uren atuputup.”

16
Hiop a pwardtd an weires ren mine Kot a fori
ngeni
16.1-17.16

1 Mirin Hiop a pélieni,

2«Uarongorong fian chomong ekei sokun kapas.

Ami meinisin oua chon aururu mi lipwékingau.

3 Ifa usun, ekewe kapas mi p66n chok resap
muchula?

Ika met a achouukemi pwe oua eédni ei sokun
kapas?

4 Ngang Upwe pwal tongeni edni kapas usun chok
aml

are ami oupwe nom lon ei sokun riafou tia nom

) lon.

Upwe tongeni edni chomong kapas ngenikemi

0 wichiki mokurei ngenikemi.

5 Upwe tongeni apOchokiilakemi ren kapasen awei

o alisikemi ren kapasen achipachip.

6 Are lia fos, ai metek esap kisikisila,
nge are Ua fanafanala, ewe metek esap su seniei.
7Ellet, iei Kot a apwangapwangaeila,

a amochala chon leimwei meinisin.
8 A fori pwe a pwach inisi.

Ei a pwérdtd an afeiengauaei.

Ua kichiichii, nge aramas ra ekieki pwe ei liwinin
ai tipis.

9Kot a atatakisi inisi ren an lingeringer.

A aslinglirli ngin ngeniei o ettina mesan ngeniei
ren an oputaei.

10 Aramas ra &méngauaei 0 pOsapeei,

ra achufengeniir o U ngeniei.

11 Kot a asechieilong lepotin chokewe mi fori f6for
mi ngau,

a aturueilong lepoiin ekewe aramasangau.

12Ja nom lon kinamwe.

Nge Kot a turufi Uei,

a kupifeseniei o atatakisiei.

A anomuei pwe an lenien dnnen

13 o likapichi ngeniei wokun fotin esefich seni ekis
meinisin.

A posu ekewe fouin lepeki,

a nindtiu marasei won pwil, nge esap tongeei.



HIOP 16:14 XXXIX HIOP 17:3

14 A akinasafocheei. _
A sd ngeniei usun eman sounfiu mi afochongau.

15 Ja ufouf Gf seni tuk

o0 soretiu chamwei lon pwil moromor.

16 Won mesei a woparapar ren ai kechij,

nge won apwoliin mesei a cholokich.

17 Tei mwo met a fis, nge Usap fori och f6foriin
mwaneson,

aiiotek a limoch.

18 En fanitifan, kosap aopala ekewe f6for mi mwal
ra fis ngeniei.

Amwo ai tlingor pwe epwe fis pwiing esap ukttiu.

19 Nengeni, mi wor nei chon pwératd a nom léng,

ewe chon peniei a nom peKkita. »

20 Chiechiei kewe ra turunufaseei,

nge chonilin mesei ra suputiu lon ai kechii ngeni
Kot.

210amochen pwe eman epwe tiingormaungeni Kot
fan itei,

usun eman aramas a tiingormau fan iten chiechian.

22 Pun miirin ekoch chok ier tipwe feila won ewe al,

nge Usap chien liwinsefal seni.

17

1 A arap ngeni ai ipwe mala, lia weires le ngasan-
gas,

ewe peias a molota fan itei.

2 Ellet, mi wor chon turunufas tintki,

ua chok nenengeni ar &méangauaei.

3 Ai Kot, kopwe piisin awora ewe pisekin pwérata
ka mochen angei seniei.

¥ 16:19: Hiop 19.25

Pun io chok a tongeni pwon féan itei?

4Ka pineela ar ekiek pwe resap wewe,

iei mine kosap mwiit ngeniir pwe repwe pwapwa
ren ar win.

> Are eman a afangama chiechian fan iten an epwe
angei liwinin,

noln kana repwe maén echik.

6 Kot a fori pwe aramas ra leaweniei lon ar ka-
pasen turunufas,

ra atufetd won mesei. o
7Mesei a toputopula pokiten ai lolilen,

nge pei me pechei kewe ra kichiichi usun
nginliwen mettoch.

8 Aramas mi wenechar ra weitifengeniir ren ei,

nge chokewe esap wor ar tipis ra paliieni chokewe
resap aleasochisi Kot.

9 Iei mwo nge ekewe chon pwiing ra chok fofori
mine a pwing,

nge chokewe mi limoch pour ra chok
pOpOchikiilela.

10Nge dmi meinisin, oupwe feito o kapassefdl,
Usap klina mwo eman mi tipachem me leimi.

11 Rénin manauei ra feil seniei,

ai akot me mochenin letipei ra tala.

12Nge chiechieira apasa pwe a ranlupwen a pwin,
ra pwal apasa pwe saram a arapoto,

nge ngang Ua silei pwe tipwe chk nom lon rochop-

wak.
13 Are tia apiliikiilikii pwe ewe lenien sotup imwei,
are ua anomu kieilon rochopwak,

14 are Uia Ureni ewe peias, ‘En semei,’

nge ngeni ewe moso, ‘En inei,” ika ‘En fefinei,’

15ja a nom ie ai apilukulik?

16 epwe tongeni kiina och apilukulik fan itei?

16 Ai apiliikiiliik epwe feitiu ren ewe lenien sotup.
Sipwe feitiupdk lon ewe pwiill moromor.”

18
Piltat a afata mine epwe fis ngeni ekewe ara-
masangau
18.1-21

1 Miirin, Piltat ewe re Shu a péliieni Hiop,

2 “Inet kopwe tkiitiu le edni ei sokun kapas?
Kopwe akomwen ekiek, miirin sipwe fos.
3Pwota aipwe wewe ngeni man?

Pwota dm aia tiparoch me reém?

4 Hiop, ka piisin atatakisiik lon om song.

Ifa usun, fantifan epwe pdla pokitom,

ika ewe achau epwe mwokitiiwu seni lenian?

5Ewer, dn ewe aramasangau saram a kunula,

nge ngetengeten an ekkei esap ukiitiu.

6 Ewe saram lon imwan imw mangaku a rochop-
wakala,

nge an lamp mi nom asan a kunula. #

7S&apochokilen pechen a kisikisila,

a turula ren pusin an rawangau.

8 A puisin fetalelong lon eu cheew,

aipwetd won eu lenien likatup mi wor pwang fan.

9Eu foren likapich a forei apilipilin pechen,

a fif lon eu lenien likatup.

10 Efoch sdl a monola lepwiil fan itan,

pwal eu likapich a wor lon alan.

11 Eniweniw a aniuokusu ekis meinisin

% 18:6: Hiop 21.17

o tapweri ia a ipwela ie.

12Feiengau a echik o moneiti ewe aramasangau,
feiengau a molota fan itan, lupwen epwe turutiu.
13Samau a enala tintichan,

samaun mala a enala kifetin kewe. .
14 A angeawu ewe aramasangau seni imwan imw

mangaku ia a nom ie fan kinamwe,

o0 emwenala ren ewe king itan eniweniw.

15Mine a edni me lom esap chiien nom lon imwan,

nge pirimiston a toropasfeil won lenian.

16 Waran kewe mi nom fan ra méla,

nge palan kewe ra pwasala.

17 Esap chiien wor eman a chechemeni i me won
ewe fanu,

esap chilen f6U itan me won lenian.

18 Aramas ra cheela seni saram ngeni rochopwak

0 asiiela seni won fantfan.
19 Esap wor noln ika mwirimwirin me lein ara-
masan,

esap pwal wor eman mi chilen manaulon ewe leni

ia anom ie me lom.
20 Ekewe aramas mi nom lotou me 6tiu ra mairi o
chechech fan niuokus,

lupwen ra rongorong usun an feiengau.

21 Ellet, iei usun mine a fis ngeni ekewe chon
foforingau, iei feiengauen chokewe resap
silei Kot.”

19

Hiop a liikii pwe Kot epwe alletdtd an pwiing
19.1-29

1 Miirin, Hiop a tireni chiechian kewe,

2 “Ifa tkukiin fansoun dmi ariafotitei

o atatakisi lelukei ren &mi kapas?

3Fan chomong oua esitaei.

Ifa usun, ousap sdw ren admi fori ngeniei mine
esepwing?

4Inamwo ika a let pwe tia mwal,

ai mwaél a chok nom woi. _ _
5> Tka oua wesewesen atekiakemi mwei o apasa,

pwe ai kewe riafou iei allikulikin pwe Ua tipis,

6 miirin oupwe silei pwe Kot a fori ngeniei mine
esepwing

o apweli ngeniei an we cheew.

7 Nengeni, tia U ngeni ei sokun f6for mi mwal
ngeniei,

nge esap wor eman a palieniei.

Ua si6 pwe eman epwe alisiei,

nge esap wor ai pwing.

8 Kot a pinei alei pwe lisap tongeni pwerela won,

a anomu rochopwak won alei kewe.

9 A angei seniei itetidchi,

a pwal angei seniei ai ling.

10 A atatakisieitiu lepeki meinisin.

A uttatd ai apilukilikoch

usun eman a uttata efoch ira,

a likitieila pwe tipwe maéla.

11 A fokun lingeringeritiei

o atolongaei lon tettelin chon oputan.

12 An mwichen sounfiu ra feitopok,

ra sendtd eu ororen maun ngeniei

o pwelifeili imwei imw mangaku.

13 Kot a fokun atoauala pwii kewe seniei,
pacheriei kewe resap fokun chiien sileei.
14 Marari me chiechiei kewe ra likitieila,
15 chokewe mi wasola rei ra manliikieila.

Nei kewe chon angang fefin ra aleaeilong lon
tettelin wasola,
ngang Ua wiliti eman chon ekis me rer.

16 Ua kokkori nei chon angang, nge i esap péliieniei.

Ua fen mwo nge tiitiingor ngeni pwe epwe alisiei,
nge i esap mochen.

17 Pwiiliiei a oput ai ngasangas,

Ua anou me ren wesewesen pwii kewe.

18 Semirit mwo nge ra turunufaseei,

ra dmangauaei, lupwen ra kiinaei.

19 Chiechiei kewe meinisin mi kan ngeniei ra
fokun oputaei,

nge chokewe meinisin tia tongeer ra kul o G nge-
niei.

20 Ja kichtichiila pwe tintichei a pach ngeni chiii,

ngii ra menenneniwu seni apwapwan.

21 Ami chiechiei kana, oupwe tongeei, oupwe
tongeei,

pun poin Kot a awataei.

22 Pwota oua tapweriei usun Kot?

Ifa usun, esap naf ami ariafotitiei?

23 Amwo eman epwe chechemeni ai kewe kapas

o makeeretiu lon eu puk.

24 Amwo repwe rup ren efoch pen seni machi won
eu achau

o0 ketelilong pilom lon, pwe repwe nom tori feil-
feilachok.

25 Ngang ua silei pwe ailei a manau,

nge lon eu rén i epwe 1itd won fantfan.
26 Inamwo are uinlichei a tala ren samau,
nge lon inisi tpwe chok kiina Kot.

27 Ngang won inisi Gpwe kiina Kot, mesei repwe
pusin kiina.
Ngang, nge sap eman luki. Letipei a ekilonei ei.

28 Ami oua apasa, ‘Ousipwe tapweri.

Pun i popun ewe osukosuk.’

29Tei mine oupwe niuokusiti ewe ketilas.

Pun an Kot lingeringer epwe awarato apwing
ngenikemi ren ewe ketilas.

Ren ei oupwe mefi pwe mi wor eu kapwiing.”

20
Sofar a pwirdtd usun mine epwe tori ekewe ara-
masangau
20.1-29

1 Miirin, Sofar ewe re Nama a péltieni Hiop,

2 “Ai osukosuk lon letipei a echimwaei pwe lpwe
fos,

pun ta fokun weires.

3Uarongorong om kapasen aitengauaei,

nge seni lon ai weweodch, Ua silei mine Upwe
péluenuk won.

4Ka fokun silei mine a fis seni me lomlom, lon ewe
fansoun,

lupwen aramas ra kdrdn nom won fantifan,

S pwe dn ekewe aramasangau mweireir a chok fis
lon fansoun mochomoch,

nge an chokewe resap aleasochisi Kot pwapwa a

fis lon eu chok otun. _ _ _
6 Inamf/_\_fo are an eman lamalamtekia a tekiaté tori
ang,

nge mokuran a tori ekewe kuchu,

7 epwe chok morola usun Kkiten anan tori feil-

feilachok,
Chokewe mi kiina i me mwan repwe apasa, ‘Ia

dtewe a nom ie?’ . .
8 Epwe morukula usun chdk eu tan, nge sisap

chien klina. _
Epwe siila usun chok kiinan eman lepwin.

9 Mesen dtewe mi kiina i esap chiien kiinaseféli,

nge chon lenian resap chilen nenengeni.

10 N6lin kewe repwe aliwinala mine a soléni seni
ekewe chon wotlingau,

ir repwe aliwinala wotun.

11 Inisin mi péchokiil me lom,

nge iei epwe wiliti pwill moromor.

12F6foringau a arar me lon awan pwe a aopala fan
chonawan,

13 esap fokun mochen atowu seni lon awan,

nge a chok amwochi fan fongochun.

14Nge ewe mongo lon lukan a siwil ngeni maras,

a wiliti poisonun serepenit me lon inisin.

15 A oromala ekewe wol 0 musdsinisefdlirewu.
Kot a atorowu seni lon lukan. _
16 Epwe atumuw poisonun ekewe serepenit,

nge epwe méla ren kilwen eman serepenit.

17 Esap manau ngeni an epwe kiina ekewe chan-
pupu mi apuowu apiira seni fotin olif,

ika ekewe 0uw0 mi apuowu chonliin chunen me
milik.

18 Epwe fangatd uén an angang, nge esap tongeni
pusin aea,

esap pwal tongeni pwapwaiti winnen an amomao.

19 Pun a ariaf6ii o timwlniingau ngeni ekewe
chon wolingau,

a pwal angei fan pochokiil ekewe imw esap plsin
aueta.

20 Pokiten an mochenia esap ukiitiu,

esap tongeni amwochi och seni mine a pwap-
waiti.

21 Wesin an mongo esap wor och lusun,

iel mine wolin esap nonomola.

22 Lupwen a fokun woiimong, osupwang epwe tori,

nge riafot mi fokun pochokil epwe feitiu won.

23Lupwen a wes le aura lukan,

Kot epwe tinato ren an song mi fokun chou, o
fokun wichi.

24 Inamwo ika epwe sila seni eu pisekin maun
seni macha pwe esap kiiw,

efoch folin esefich seni piras epwe fotolong lon
inisin.

25 Ewe folin esefich a pwerewu me liikis6kiirln,

mesan mi misimis a tikiwu seni marasan.
Eniweniw a feitiu won.
26 Meinisin mine a ionifengeni a tala.

Eu ekkei esor eman aramas a angeta epwe kenala
i,

epwe pwal kenala mine a lusun lon imwan imw
mangaku.

27Lang epwe pwardtd an foforingau,

nge fantifan epwe 1ité o atipisi.

28 Aramas repwe angeala pisekin lon imwan,
repwe uweala lon ewe rinin dn Kot lingeringer.

29 Tei usun mine Kot epwe fori ngeni ewe ara-
masangau,

iei usun mine Kot epwe awisa ngeni.”

21
Hiop a apwiingii pwe ekewe aramasangau ra
feibch
21.1-34

1 Mirin, Hiop a lireni chiechian kewe,

2 “Oupwe auselingafichi ai kei kapas.

Ren ei oupwe achipaei.

3 Oupwe mwiit ngeniei pwe Upwe kapas.

Nge wesin ai kapas oua tongeni sopwela le turun-

ufaseei. '
4Ifa usun, Uia si6 ngeni aramas?

Pwota uipwe chok engila?

> Oupwe nenengeniei o mairt,

oupwe pwoliela awemi ren potmi.

6 Lupwen tia ekieki usun mine a fis ngeniei,

Ua ruko, chechech a toriei.

7Pwota ekewe aramasangau ra manau o tori chin-
lap,

nge ar nemenem a wattela?

8 Nour kewe me ndtin ndiir kewe ra nonomaoch me
fan meser. _
9 A wor kinamwe lon imwer kewe, nge esap wor

niuokus lor.

Kot esap awarato wor feiengau.

10 Noir dtemwénin kow ra tufichin apwopwofo-
chofoch,

nour kewe kow ra noundttiu, nge esap mwetela
nour.

11Ra tinawu notlr semirit pwe repwe urumwotfeil
usun chok epwi pwin sip.

12 Ra kol fiti pisekin kaktai me tiktlele,

ra mweireir ren tikin aangtin.

13 Ra pisekisek lon réanin manauer meinisin,

ra mala o feitiu lon ewe lenien sotup fan kinamwe.
14 Ra treni Kot, ‘Kopwe feila senikem.

Am aisap mochen silei letipom fin iten manauem.

1516 Ewe mi Unusen Manaman pwe sipwe angang
ngeni?

Met feidchiich are sia iotek ngeni?’

16 Nge ar feioch esap nom lon piisin pdiir.

Iei mine ngang Upwe atoauala seniei dn ekewe
aramasangau ourour.

17Ifa usun, fén fitu a fis pwe 4n ekewe aramasan-
gau lamp a kunula?

Ifa usun, fan fitu a toriir feiengau?

Ifa usun, Kot a apwiinguitir lon an song?

181fa usun, ra wewe ngeni fetilipwas mi assila ren
asepwdl,

ika ngeni ekewe pon wiich mi dssila ren molimol?

19 Ami oua apasa, ‘Kot a anomu liwinin tipisin

eman aramas won ndun kana.’
Apwi, epwe ngeni pisin liwinin an f6for,

pwe epwe silei pwe iei liwinin an tipis.

20 Eman chon tipsis epwe pisin kiina an feiengau,

epwe pusin Un seni ewe kapen lingeringer dn Ewe
mi Unusen Manaman.

21 Ifa usun, epwe ekieki usun chon leimwan mi
manau me murin,

lupwen manauan a wesila?

22 Tfa usun, mi wor eman epwe tongeni aiti ngeni
Kot silelap,

ngeni ewe Kot mi apwiingii chokewe mi nom
pekité lon lang?

23Eman a méla lon an fokun pochokiil,

a fokun kinamwe o nonomdch.

241nisin a fokun kitinup,

nge minen lon chiin esap pwasapwas.

25 Nge pwal eman a méla fan weiresin letipan,
esap fokun kiina feioch.

26 Ir me ruoman repwe konopok fan pwiil,
nge moso repwe pwolirela.

27Ja fokun silei &mi ekiekingau,

pwe oua ekiekin fori ngeniei mine esepwiing,.

28 Pun oua ais, ‘Ia a nom ie imwen ewe samol?

Ia anom ie imwen ekewe aramasangau?’

291fa usun, ousap aisini mwo ekewe chon sai?

Ifa usun, ousap auseling ngeni mine ra apworausa,

30 pwe ewe aramasangau esap feiengau lon ewe
ranin feiengau,

pwe a ngasala lon ewe rdnin dn Kot song?

3116 a tongeni atipisi ewe aramasangau nge newe-
newen ngeni?

I6 a tongeni liwini ngeni an f6{6r?

32Lupwen ra uwei ngeni ewe lenien peias,

chon mas ra mamasa. )
33 Chomong aramas ra tapwela miirin,

nge chokewe mi akom mwan resap lea.

Epwe peias lon eu lemol a sani lupwen a manau.

34Pwota oua mochen achipaeiren kapaslomoton-
gau?

Esap chiien wor och lusun dmi kapas pdlien, nge
kapas chofana chok.”

22

Elifas a atipisi Hiop pwe a fori fofOringau mi watte
22.1-30
1 Miirin, Elifas ewe re Teman a péaltieni Hiop,

2 “Ifa usun, eman aramas a tongeni lomot ngeni
Kot?
Ellet, dtewe mi tipachem a chdk lomot ngeni pisin

I.
3 Ifa usun, epwe lomot ngeni Ewe mi Unusen
Manaman are ka fori mine a pwiing?

Ifa usun, epwe feidch ren om f6f6r mi unusdch? =

41fa usun, Kot a amirituk

ika a atookolong lon kapwiing pokiten om ni-
uokusiti i?

> Apwi, a fokun watte om f6f6ringau.

Esap wor miuichiin om kewe tipis.

6 Pun ka echimwa pwiiim kewe pwe repwe
ngonuk asisilen ar pwonen liwinimang,

nge esap wor popun, ka pwal angei seniir tifer pwe
ra selela.

7Kosap ngeni ekewe chon maliilii inlimer koluk,

kosap pwal amongou chokewe mi echik.

8 En ka aea manom pwe kopwe faniieni ewe fant,

nge ren om iteféila ka nonom lon.

9 Ka tinala ekewe fefin mi ma pwilier fan ar
asoulapo

0 angei seni ekewe mi mésen mine a wor rer.

10Tei mine ekewe sdr ra nom pwelin tintikum,

nge eniweniw a miuittir aniuokusuk.

11 Om saram a rochopwakala pwe kosap tongeni
kiina mwom,

nge koluk mi pumong a pwoliikela.

12 Ifa usun, Kot esap nom lon ewe leni tekia lon
lang?
Nengeni usun tekian ekewe fii mi fokun toau.

% 22:3: Hiop 35.6-8

13Nge en ka apasa, ‘Met Kot a tongeni silei usi?

Ifa usun an epwe tongeni fori kapwiing won mine
a nom fan rochokichin rochopwak?

14 Ekewe kuchu mi kirochoroch ra pwoliela
mesan pwe esap tongeni kiinakich,

lupwen a fetalfeil lon ldng’ 15 Ifa usun, kopwe

chok fetal won ewe alen lom ekewe aramas
mi f6foringau ra fen fetal won? 16 Eman a

muttir angerela me mwen ar fansoun,

ar longolong a tala ren koluk.

17Ra treni Kot, ‘Kopwe feila senikem,’

ra pwal apasa, ‘Met Ewe mi Unusen Manaman
epwe tongeni fori ngenikem?’

18 Tei mwo nge Kot a fen amasoua imwer ren

mettoch mi miirina.
Nge ngang lia atoauala seniei dn ekewe aramasan-

gau O0urour.

19 Ekewe chon pwiing ra pwapwa,

nge chokewe esap wor ar tipis ra takirin @méngaua
ekewe aramasangau,

lupwen ra kiina ar feiengau.

20Ra apasa, ‘Ellet, ekewe chon oputakem ra kérila,

nge mine ra likitala seni wotr, ekkei a kenala.’

21 Kopwe tipeeu ngeni Kot o kinamwe ngeni.

Ren ei, feioch epwe toruk.

22 Kopwe angei 6Ur0lirom seni

o iseis an kewe kapas lon lelukom.

23 Are kopwe liwinsefdl ngeni Ewe mi Unusen
Manaman o pisin atekisonok,

are kopwe atikétiu pwiingingau mi fis lon imwom,

24 are kopwe potuitala om kolt lepwiil,

nge om Kkolt seni Ofair kopwe pdoiitala lein ekewe
fotn lon 6Uwo,

25 miirin Ewe mi Unusen Manaman epwe om kolt

pwal om silifer mi atichea.

26 Twe, miirin kopwe pwapwa ren Ewe mi Unusen
Manaman .
o anetdi mesom ngeni Kot.

27Kopwe iotek ngeni, nge i epwe atiselingok,
kopwe pwal fori pwiinglin om kewe pwon.
28 Meinisin mine ka ekiekietd epwe fisita,
nge saram epwe tittin won alom kewe.

29 Pun Kot a atekisona ekewe chon lamalamtekia,
Nge a amanaua chokewe mi tekison.

30 Epwe pwal amanauok inamwo ika ka tipis,
epwe angasokola, are kopwe fori mine a pwiing.”

23

Hiop a mochen silei pwiinglin an weires me ren
Kot
23.1-17
1 Miirin, Hiop a apasa,
2“Lon ai si0 tia chiien Ui ngeni Kot ikenai.
Poiin a chou woi lon ai ngiingti.
3 Amwo Upwe silei ia Uipwe klina i me ie,
pwe lipwe tongeni feila ren lon lenian.
4 Upwe pwiérdtd ai weires me fan mesan
0 apasawu ai kapasen alellet.
5Uamochen silei mine epwe péliieni ngeniei
0 weweiti mine epwe Ureniei.
6Ifa usun, epwe anini ngeniei fin watten an man-

_aman? .
Apwi! Epwe atselinga ai kapas.

7 Mirin, eman aramas mi wenechar epwe
pwinglpwiing ngeni,

nge ngang upwe ngasala seni ai soukapwiing tori
feilfeilachok.

8 Nengeni, Ua feila peliotiu, nge Kot esap nom
ikenan,

ua pwal feila pelilotou, nge uisap kiina i.

9 Lupwen a fori an angang me peliefeng, ngang
Usap Kkiina,

lupwen a kul ngeni pelidr, ngang Gisap nenengeni.

10 Nge Kot a silei ewe al ia fetal won.

Lupwen a sotuniei, a pwa pwe ua usun kolt.

11 Pechei a ipwelong lon ipwan.

Ua tlimwiiniifichi an al, nge tisap rik seni.

12Ja apwontlietd dn Kot kewe alliik,

ua iseis an kewe kapas lon letipei.

13 Nge Kot esap siwil. 16 a tongeni apdliia?

Meinisin mine a mochen epwe chok fori.

14Pun epwe awesala mine a akota ngeniei.

Chomong akot usun ekei ra nom lon an ekiek.

15]ei mine tia fokun chechech me fan mesan.
Lupwen Ua ekieki usun, tia niuokusiti i.

16 Kot a fori pwe Ua apiliikingau,

Ewe mi Unusen Manaman a eniwaeli.

17Nge uisap fanafanala ren ewe rochopwak,

pwal ren ewe rochokichin rochopwak mi
pwoliela mesei.”

24

Hiop a sio pokiten Kot esap ekieki foforingau
24.1-25

1«“Pwota Ewe mi Unusen Manaman esap awora eu
fansoun kapwiing,

pwota chokewe mi silei i resap fokun kiina an
kewe ranin apwung?

2 Ekewe aramasangau ra amwokutu kidnnin fant.

Ra soléni pwiin sip o folenifengeniir me ngiir kewe
sip.

3Ra angei ewe aas nflin ewe mi mdsen,

ra pwal amwochl ewe dtemwdnin kow noin ewe
fefin mi ma pwtlian tori a awesi an liwini-
mang.

4Ra epeti seni ekewe chon wolingau ar pwiiing,

ra pOchokil ngeni ekewe chon mwelele pwe ra
stla o plisin aopeer.

> Ekewe chon wotlingau ra feila ngeni ar angangen

kitta ener _ o
usun chok ekewe aas mi mwacho lon ewe fanii mi
pwas,
ra kiitta liaper lon ewe fantiapd pwe enen nour

kewe.
6 Ra rusifengeni enen ekewe man fetil lon ekewe

malamal

o ionifengeni ekewe foiin wain lon &n ekewe ara-
masangau tanipin wain.

7Lon unusen pwin ra kon féan selela, pun esap wor
ufer,

esap pwaltwor pwolipwolir lupwen fansoun pat-
apat.

8 Ra chochon ren plingiin it me won ekewe chuk,

ra opolong fan ekewe achau, pun esap wor ia
repwe op ie.

9Mi wor ekoch aramasangau ra angei montkol mi

mi semer seni .
oupwun iner pwe repwe ndlniir amanau,

ra pwal angei noiin ewe mi wolingau semirit pwe
liwinin an liwinimang.

10Nge ekewe chon wdtingau ra fetalfeil fan tfer mi
kamwakam.

Ra angang lon tanipin wiich, nge ra chok echik.

11 Ra Uchtich fouin olif lon ekewe lenien tichiich &n
ekewe aramasangau,

ra pwal puri ekewe f6lin wain, nge ra chok kaka.

12 Aramas ra rongorong ngiinglin chokewe mi
arap ngeni maéla seni lon ekewe telinimw,

nge chokewe mi kinas ra kokkd pwe eman epwe
alisiir.

Nge Kot esap auselinga ar iotek.

13 Mi wor chokewe mi i ngeni ewe saram,

ir chokewe resap silei 4n Kot kewe al, resap pwal
fetal won.

14Eman mi niela aramas a pwété iinlimweerdn

pwe epwe niela ekewe chon woOiingau me chon
mwelele.

Nge lepwin a fori fofortin chon sola.

15 Ewe chon lisowu a witiwit tori an epwe pwinila.

Iwe, a pwoliiela mesan pwe esap wor eman epwe
silleni.

16 Lon fansoun kiroch chon soléd ra ataelong ekewe
imw,

nge lerdn ra aoperela.

Resap mochen pwarirela lon saram.

17 Twe, rochokichin rochopwak a wewe ngeni
lesosor me rer meinisin,

pun ir ra chiechi ngeni ekewe eniweniwen rocho-
kichin rochopwak.

18 Ekewe aramasangau ra mittir pula ren ekewe
koluk.

Fantiier kewe me lon ewe fanii ra antimamau,

pwe esap wor eman a feila ngeni ar tanipin wain.

19 Usun pwasapwas me pwichikar ra amorata
ekewe koluk seni sno,

iei usun méla a angeala ekewe chon tipis.

20 pwal ekewe inelap mi notlniir ra manliikirela,

ekewe moso chok ra pwapwaitiir le ocheer.

Ekewe aramasangau resap chien chem,

pun ra feiengau usun efoch ird mi turula.

21 Ra manau seni fefin mi rit esap wor notr,
nge resap eani Kkirikiroch ngeni fefin mi ma
pwiulier.

22 Kot a angeala manauen ekewe chon pwora ren
an manaman.

Inamwo ika ra fefeitd, nge esap wor ar apiliikdch
lon manauer.

23 A fang ngeniir kinamwe, pwe ra ekieki pwe ra
nonomoch,

nge Kot a nenengeni ar kewe f6{or.

24Ekewe aramasangau ra tekiati lon fansoun mo-
chomoch,

nge murin resap chiien nom.

Ra kiina tekison o karila usun ekewe lusun aramas,

ra pOkup0Ok usun chok ekewe umwun wiich.

25Ifa usun, esap iei usun?

[0 a tongeni tip ngeniei pwe Uia chofana,

ika pwérdtd pwe esap wor lomoten mine ua
apasa?”

25

Piltat a amam pwe aramas resap tongeni pwiing
fan mesen Kot

25.1-6
1 Miirin, Piltat ewe re Shu a apasa,

2“Nemenem me niuokus ra nom ren Kot,

ia awora kinamwe lon an we lang mi tekia.

3 Ifa usun, eman a tongeni aleani iteiten noln
kewe chon lang?

Ifa usun, i6n aramas adn Kot saram esap tin won?

4 Ifa usun an eman aramas epwe tongeni Kkiina
pwiing fan mesen Kot?

Ifa usun, eman mi uputiu seni eman fefin a ton-
genilimoch?

5 Nengeni, pwal ewe maram esap saram,

nge ekewe fii resap limoch me fan mesan.

6 Nge eman aramas a kon kis seni, pun i eman
motto, noln aramas a eman moso chok.”

26

Hiop a pwdrdtd usun dn Kot manaman
26.1-14
1 Mirin, Hiop a péliieni Piltat,
2 «“Ka fokun alisi dtewe esap wor manan.
Ka fokun apochokiila dtewe esap wor an pOochokul.
3 Ka fokun our0Oliraei ngang dtewe esap wor ai
tipachem
o achomongala ngeniei ekewe kapasen silelap.
4106 a alisuk pwe kopwe eéni ekei kapas,
ngunun i6 ka ngunini?
> Nglnln ekewe mi méla ra chechech
me lon ekewe koluk mi nom fan pwiil.

6 Ewe lenien sotup a pwéla me fan mesen Kot,

ewe leni mi alolol esap wor pwoltpwolin.

7Kot a ameresala ewe ldngin efeng ia esap wor och
ie, 0

emeitiudtd fanifan won eu leni mi pon.

8 A achufengeni ekewe koluk lon an kewe kuchu-
chol,

nge ekewe kuchu resap sangfesen ren chour.

9 A pwoliiela ewe maram, lupwen a unus,

ren an ameresala an kewe kuchu won.
10 A fori eu kukumos won ekewe koluk,

pun epwe wor eu kia lefilen saram me rochop-

wak.

11 Ekewe iiren ldng ra chechech,

ra mairi ren an kapasen apwiing.

12 A anonoi ewe matau ren an manaman

o atatakisi Rahap * ren an tipachem.

13 Ekewe lang ra kurufat ren an ngasangas,

pOin a posuw ewe serepenit mi sila.

14 Nengeni, ekei lapalap ra chdék eu kiikiin

_ kinikinin an kewe f6for. .
A chok eu kiiklin ngiingli mine sia rongorong seni

Kot.
Nge i6 a tongeni weweiti pdchOkiilen an mana-
man?”
27
Hiop a afata mine epwe fis ngeni ekewe ara-
masangau
27.1-23

1Twe, Hiop a sopwela an pworaus o apasa,

26:12: Rahap eman moniin leset mi mwacho o fokun watte lon
&n ekewe aramasen lom tutulap, a aliosundtd manaman mi ngau.

2 “Mwo manauen Kot ewe mi Unusen Manaman
mi angei seniei ai pwung o atatakisi letipei,

3{ikiikiin fansoun ngasangasei epwe nom leuti

o ngasangasen Kot a nom lon pwoti,

4tinawei esap apasawu kapas chofana,

nge chonawei esap atowu kapas atuputup.

5> Esap fokun tufich ai tipwe apasa pwe oua pwing.

Tori uUpwe madla, Usap Ukutiu le apasa pwe ua

. wenechar.

6 Upwe kamwoOchlnlik won ai pwiing, nge usap
mwit ngeni pwe epwe feil seniei.

Esap wor mengiringirin lelukei pokiten och
foforiin lon manauei.

7Amwo ewe chon oputaei epwe wewe ngeni eman
aramasangatu,

nge dtewe mi U ngeniei epwe wewe ngeni eman
chon pwiingingau.

8Punifan dn dtewe esap aleasochisi Kot apilukiiliik,

lupwen Kot a angei manauan?

91fa usun, Kot epwe atiselinga an sio,

lupwen osukosuk epwe tori?

101fa usun, epwe pwawaiti Ewe mi Unusen Mana-

man

0 kokkori Kot fansoun meinisin?

11 Upwe aiti ngenikemi usun manamanen Kot,

uUsap opala mine Ewe mi Unusen Manaman a
akota.

12 Nge nengeni, dmi meinisin oua pusin kiina ekei
mettoch.

Pwota chok oua eéni ena sokun fos esap wor lo-
motan?

13 Tei usun mine Kot epwe fori ngeni eman ara-
masangau,

iei liwinin &tewe mi ariafout aramas me ren Ewe
mi Unusen Manaman.
14Tkamwo a wor chomong néiin,

repwe chdk méla lon maun,

nge mwirimwirin kana esap naf ener mongo.

15 Chokewe mi manau me miirin repwe méla ren
matter,

nge pwulier kewe milipichsefal esap wor ar koliin

kecht féan iter. o
16 Inamwo ika a achukuchukétd silifer usun
chukuchukutin pwil moromor,

ika a aioiata uf usun ioien pwillpar,

17 ewe chon pwiing epwe lfeni ekewe 1f,

nge dtewe mi wenechar epwe angei ewe silifer.

18 Ewe imw ewe aramasangau a alietd a usun chok
eu tlriin ninna,

usun eu likachoch eman chon mas a ateta.
19 A kon won kian o annut lon an pisekisek,

nge esap chiien tongeni fori iei usun.
Lupwen a nennela, woin esap chiien nom.
20 Eniweniw a feito won usun chok eu noter,
eu molimol a uweala lepwin.

21 Ewe asepwdlin 6tiu a uweata

0 pirumweela seni lon lenian pwe esap chiien
nom.

22 An Kot asepwal a fokun eniti, nge esap wor tong
lon,

iei mine dtewe a miittir siila ren pochokilan.

23 Aramas ra alopwa fian dméngau,

ra ngaari pwe a towu seni lon lenian.”

28

Aramas ra Kiittafesifesi tipachem
28.1-28

1«Ellet mi wor eu lenien silifer fan pwiil,

mi pwal wor eu leni ia aramas ra limeti kolt ie.

2 Aramas ra atowu maécha seni fan pwiil,

ra pwal eteli kapa mi nofitfengen me fau pwe
repwe imwiufesen.

3 Aramas ra awesi rochopwak,

lupwen ra totiu epin fantifan,

pwe repwe tuw ekewe fau lon ewe lenien rocho-
kichin rochopwak.

4Ra tuw pwang mi alolol lon ekewe lemol.

Ikkei ekewe leni aramas resap feila ngeni,

pun ra toau seni ewe ia aramas ra nom ie.

Ra fisenitiu won sdl lon ekewe pwang o
likamwatichfeil.

5 Irdn mongo ra maritd won pwul,

nge fan a fis tatakis usun ekkei a atai mettoch.

6 Ekewfe fau atichea iter safaia ra nom lon ekewe
au,
mi pwal wor moromoren kolt lon ewe pwul.

7Esap wor eman machang mi mwacho a silei ewe
al mi aletiu fan,

pwal ewe machang itan falkon esap fen kiina.

8 Ekewe manmwacho mi pwora resap fetal won,

esap pwal wor eman laion epwe pwerela won.

9 Aramas ra amokki ekewe achau mi fokun
pOchokil

o tuw ekewe chuk pwe epwe pwaé lepopur.

10 Ra tuw al lon ekewe achau

0 kiina mettoch mi fokun atichea. _

11Ra pinei michchin ekewe koluk pwe resap mich,

0 pwérawu ekewe mettoch mi monomon lon
saram.

12Nge ia sipwe kiina me ie tipachem?

Ia sia tongeni kaio wewedch me ie?

13 Aramas resap silei atichean tipachem,

esap wor eman a tongeni kiina me lon fanien
ekewe mi manau.

14Ewe leni mi alolol a apasa, ‘Tipachem esap nom
loi,

nge matau a apasa, ‘Esap nom rei.’

15 Sisap tongeni kamo ren kolt ika liwini ngeni
silifer.

16 Tipachem a kon atichea seni ewe kolt seni Ofair

me ekewe fau atichea iter oniks me safaia. .
17 Kolt me kilas mi alichea resap wewe ngeni

alchean tipachem,

fout seni kolt mi mirina esap tongeni akasiwil
ngeni.

18 Sisap tongeni awewe ngeni tipachem eengin
leset ika kilas mi molupolup,

liwinin a lap seni liwinin fotin pwei.

19 Ewe fau atichea itan topas seni Itiopia esap ton-
geni wewe ngeni,

tipachem a kon atichea seni kolt mi mirina.

20Tan chok tipachem a feito me ie?

Nge ifa lenien ach kaio wewedch?

21 A opola seni mesen moniimanau meinisin
0 monola seni ekewe machangen failing.
22 Ewe leni mi alolol me méla ra apasa,

‘Am aia ch6k rongorong piing6piingan.”

23 Kot echok a silei ewe al ngeni tipachem,

iasileilenian. )
24Pun a nenengenilesopun faniifan

0 kiina mettoch meinisin mi nom failéng.

25 Lupwen Kot a awora ngeni asepwal an pochokiil

o auku ekewe matau ngeni ukikin,

26 lupwen a fori alltik fan iten plinglin Ut

o awora efoch al fan iten fifi me chopulap,

27iei otun a kiina tipachem o pwéréata usun,

a anukuchara o auki alololun.

28 Nge a Ureni aramas, ‘Ami niuokusiti ewe Samol
iei tipachem,

nge dmi su seni mine a ngau iei weweoch.” ”

29

Hiop a kapas usun an pwapwa me lom

29.1-25
1Twe, Hiop a sopwela an pworaus o apasa,

2“Amwo manaueiiei epwe usun chok manauei me
lom,

usun choklon ekewe réan, lupwen Kot a tiimwiintei,

3lupwen a nom rei fansoun meinisin,

nge Ua fetal lon rochopwak fan an saram.

4 Amwo manauei epwe usun chék lon fansoun ai
pochokil,

lupwen dn Kot chiechi ngeniei a timwiinu chon
leimweli,

5 lupwen Ewe mi Unusen Manaman a chiien rom
rei,

lupwen nei kewe ra nom tntki,

6 lupwen a wor chomong tintimei milik,

pun nei pwin kow me kuuch a fokun 1616 oupwur,

pwal ai ird olif mi mér lein foufou ra fokun ua-
mong.

7Lupwen Ua feila ren asamalapen ewe telinimw

© 28:28: Kolf 111.10; SalF 1.7; 9.10

o mot won ai lenien mot lon ewe lenieichu,

8 ekewe aliial ra kiinaei o nimaramarsefal,

nge ekewe chinlap ra titd me mwei.

9 Ekewe samol ra tikttiu le kapas o pwdli awer
ngeni pour,

10 ekewe chon itetekia mwo nge ra osokiiklinliela
mwelier,

chonawer a pacheta fan fongochur.

11 Chokewe mi rongorong usi ra apasa pwe ua
feidch,

nge chokewe mi kiinaei ra kapas murina usi,

12pun ia angasala ekewe chon wdiingau mi sio,

pwal ekewe mi mésen esap wor eman a alisiir.

13 Chokewe mi arap ngeni ar repwe maéla ra
afeiochuei,

ua pwal apwapwai leluken ekewe fefin mi mé
pwilier.

14{Ja alifolifa ngeniei pwiing,

ai pwinguoch a usun chok echd owokot me eu
akau.

15 Ewe chon chun a meseniei,

pwal ewe chon pechemd a pecheniei.

16 Ja eman sam ngeni ekewe chon woiingau,
ua pwal peni ekewe chon ekis lon kapwiing.

17(Ja atikdtiu pochokiilen ekewe chon pwiingingau

0 amanaua ekewe aramas ra ariafotur.

18 Ua ekieki pwe rdnin manauei repwe chomon-
gola usun fouin pien aroset,

nge Upwe mala lon pusin imwei.

19 Ua wewe ngeni efoch ird mi téla waran lon
ekewe koluk,

nge palan kewe ra chdchon ren amurenipwin.

20 Aramas meinisin ra mwareitiei fansoun mein-
isin,
ai pochokul esap su seniei.

21 Aramas ra atiselingaei,

ra fanafanala o witiwiti ai kewe kapasen 0uirour.

22 Wesin ai kapas resap chiien fossefél,

pun ai kewe kapas ra tolong lon selinger.

23 Ra witiwitiei usun ar witiwiti plingiin {t,

ra etiwa ai kewe kapas usun fantifan a inlimi ewe

_ Utten leres.

24 Ua emelimen ngeniir, lupwen esap wor ar
apilukulikoch,

nge ai wopwapwa ngeniir a apOchdokileer.

25 Ua lireniir mine repwe fori 0 mot leir pwe iia ar
samol,

Ua emweniir usun eman king a emweni noun

) mwichen sounfiu.

Ua usun eman mi achipa ekewe chon letipeta.”

30

Hiop a nglinglires pokiten an nonom lon riafoti
30.1-31
1“Nge iei, ekewe mwdan mi ierktkiin fai ra urum-
woteel.
Semelaper kewe ra aticheangau me rei

pwe lsap mwo nge mwiit ngeniir ar repwe nom
ren nei kewe kolak

le timwiinii nei kewe pwiin sip.

2Met lomoten pochokiilen poiir ngeniei?

Pun ir mwéan mi apwangapwang.

3Ra astiinglirii waren ekewe ird lon fantiap,

ra fokun kichtiichii pokiten ar mwelele me echik.

4 Ra fichi chon ewe ird malow me chon ekewe
sokopaten ira pwe ener mongo,

ra pwal eni waren ewe ird pirum.
5 Aramas ra asirela me leir,
ra puchdrula muriir usun ar puchorula mirin eman

_ chon sola.
6 Ra imweimw won palen ekewe lemol,

lon pwangen pwiil me pwangen achau.

7Ra worliwOr me lein ekewe irén lemaél
o achachachfengen fan ewe ira lantana.

8Ir nolin chokewe esap wor lomoter;,
eu mwichen aramas esap wor iter.
Aramas ra fen astuirela seni lon ewe fanti.

9Nge ieiir ra koltei lon ar koliin turunufas

o leaweniei lon ar kapasen @médngau.

10 Ra nioput ngang o nonom toau seniei,

resap mwo nge saw le atufolong lon mesei.

11 Pokiten Kot a apwangapwangaei o atekisonaei,

iei mine resap chiien meninitiei.

12Eumwichen aramas mi akiirang a fiungeniei me
pelifichi.

Ra iseis eu sdr fan iten pechei

0sendtd ar ororen maun pwe repwe afeiengauaei.

13 Ra pinei ai al, pwe Uisap tongeni si,

o awattelai ai feiengau, nge esap wor eman a
apetiir.

14Ra tolong usun chok ar tolong lon eu pwang mi
cholap,

ra afawunoto woi me lein ekewe leni mi tala.

15 Eniweniw a pwoliieila,

al iteidch a si seniei usun asepwal a dssala met-
toch,

wOui a feil seniei usun eu kuchu.

16 Nge iei tia arap ngeni madla,

esap wor ai ngasala seni riafou.

17Lepwin chiii ra cheuch,

al metek mi weichin esap ukutiu.

18 Kot a turufi tfei fan péchokil milapalap,

a angutu poun won Uei usun kalan tifei s60ch.
19Kot a aturueilong lon ewe pwakak,

Ua wewe ngeni pwil moromor me falang.

20 Ja si6 ngonuk, ai Kot, nge kosap péliieniei,

lupwen Ua iotek ngonuk, kosap afaliei.

21 Ka kulitiei o fokun ariafotitiei,

ka afeiengauaei ren pochokiilen poum.

22 Ka uweeita lon asepwal o fori pwe tipwe &ssila,

ka pOnieila ren eu molimol.

23 Ewer, Uia silei pwe kopwe emweniei ngeni maéla,

ngeni ewe leni mi kefilitd fan iten chon manau
meinisin.

24 Ifa usun, eman aramas mi kokotiu lon riafou
esap aitietd poln

0 sid pwe eman epwe alisi lon an feiengau?

25Ifa usun, Usap kechiieiti &tewe minom lon riaf6i?

Ifa usun, Usap letipeta fan iten ekewe chon
woOungau?

26 Nge lupwen ngang Uia asuiklisiki feioch, feien-
gau a toriei.

Lupwen Ulia witiwiti saram, rochopwak a toriei.

27 Lelukei a fitikoko, nge esap manasoso,

iteiten rén ai riafou a chok lapala.

28 Ja fetalfeil fan letipeta, nge esap wor ai chip.

Ua 1itd lein ewe mwichen aramas o si6 pwe eman
epwe alisiei.

29 Ua pwiini ekewe kolak mi mwacho,

ua chiechi ngeni ekewe fukuro.

30 Uniichei a cholola o sére seniei,

inisi a fokun pwichikar.

31Tikin nei tikiilele a wiliti koliin letipeta,
nge tikin nei aangiin a wiliti ngingin kechu.”

31

Hiop a kamw0chliniik won an wenechar
31.1-40
1“Ua fori eu pwon ngeni mesei
pwe Usap nenengeni eman fopwiil fan mocheisou.
2 Met wisei me ren Kot,
nge met ineti me ren Ewe mi Unusen Manaman
minom lon lang?
3 Ifa usun, feiengau esap feitiu won eman chon
Pwungingau,
nge riafou esap tori chokewe mi f6f0ringau?
4Ifa usun, Kot esap silei meinisin mine tia fori
0 kiina fefetalin pechei?

5Ua pwéritid pwe Usap fori fo6for mi mwil,
ika fori fofortiin atuputup.

6 Kot epwe kiloniei won eu kilo mi pwiing,
pwe epwe Kkiina pwe Usap tipis.

7 Are pechei a tokola seni ewe al mi pwiing
o lelukei a chei nennen mesei,

are pei a limengau ren tipis,

8 mirin tipwe fofot, nge eman epwe eni,
nge mine a méritd fan itei epwe uttita.

9 Are lia mocheniaiti pwiiliien chon ari,
ika uia operi likiin asamen imwan,



HIOP 31:10 Ixx HIOP 31:20

10 miirin pwiillei epwe Usis foiin wiich fan iten
pwal eman mwén usun eman amanau,

pwal ekoch mwan repwe annut ren.

11 Pun ekiekekin fefin eu fo6f6r mi fokun ingau,

eu tipis ekewe soukapwiing repwe apwiingu,

12 3 usun chok eu ekkei a kiilong lon ewe leni mi
alolol,

epwe kenala meinisin mine ai.

13 Are tiaamwOchil seninei chon angang mwén ika
chon angang fefin ar pwiing,

lupwen ra péliieniei ren och osukosuk,

4 miirin met tipwe fori, are Kot epwe U ngeniei?

Met Upwe pdlieni ngeni, are epwe apwuinguei?

15Ifa usun, Kot mi foriei esap pwal foriir?

Ifa usun, esap eman chok Kot a alapalapakem lon
letipen inem?

161fa usun, iaamwochil seni ekewe chon wotingau
mine ra tiingor,

ika popwi pwe ewe fefin mi ma pwilian a tton
mesan ren kechui?

171fa usun, ngang echok ia eni enei,

nge ekewe mi mdsen resap mongo seni?

18 Apwi! Seni lealiiali tia foleniir usun eman sam,

nge lon unusen manauei tia timwinu fefin mi ma
pwilier.

19 Lupwen tuia kiina eman mi mwelele esap wor
ufan,

ika eman mi wolingau esap wor pwoltipwOlin,

20{ja fang ngeni uf mi for seni il6lilen nei sip pwe
epwe uUfouf.

Miirin a mwareitiei ren unusen lelukan. _
21 Are lia amola ai Upwe angeeti won ewe mi

masen,
pun Ua silei pwe mi wor manei lon kapwiing,
22 murin chiin afarei epwe imwi seni afarei,
nge pei epwe Uttiiwu seni lekamasan.
23 Pun Uia niueiti &n Kot apwiing,
iei mine usap tongeni fori ekei sokun fofor.

241fa usun, iia anomu ai apiliikiiliikéch won kolt,

ika apasa pwe Kkolt mi miirina ai apilukuliuk?

25Ifa usun, uia sikesik pokiten watten woui,

ika pokiten pei a aworato chomong mettoch?

26 Ifa usun, uia fel ngeni akkar lupwen a tin,

ika ngeni maram lon lingan lupwen a to,

27pwe lelukei a tokola lemonomon,

pwe la asamoluur ren ai tinala ai kapongen
menin ngeniir?

28 Pwal ei epwe eu fofér mi ngau ekewe
soukapwiing repwe apwiingd,

pun Upwe amamadsini Kot lon lang.

29 Usap fokun meseik ren feiengauen ekewe chon
oputaei,

ika mwaének, lupwen riafou a toriir.

30 Ngang Uisap tipis ren ai ipwe anlimamaueer.

31Nei kewe chon angang meinisin ra silei

pwe Ua amongou ekewe chon ekis fansoun mein-

32 Ekewe chon saifetal resap nomofetal won al
lepwin,

pun Ua etiweer lon imwei.

33Usap tukumala ai pupungau usun aramas ra fori,

o opala ai tipis.

34 Usap fokun niuokusiti mine ekewe aramas ra
ngunlinglnuei won,

ika niueiti ar turunufaseei,

pwe upwe fanafanala o nonom choék lon imwei.

35 Amwo a wor eman epwe atiselingaei. Iei sainin
itei.

Ewe mi Unusen Manaman epwe pélieniei.

Amwo epwe wor rei ewe toropwen atutur,

ewe chon atipisiei a makei.

36 Ellet, ipwe mwérei won afarei

o rietd won mokurei pwe mwari.

37 Upwe aiteitid ngeni Kot meinisin mine tia féri lon

) manauei.

Upwe feila ren fan wenecharen letipei.

38 Are Uia tomwadlilong lon eu fanii 0 angang won,

39are ilamongo uan, nge lisap méni mwo ewe fanti,

are popwi pwe mine faniian ewe a mala ren echik,

40 miirin irafolifél repwe maéaritd won, nge sap
wiich,

pwal fetilingau, nge sap parli.”

An Hiop kewe kapas ra miichiila.

32
Elihu a alletd pwe a wor an pwiing pwe epwe
pdliieni Hiop
32.1-22

1 Iwe, ekei Uiliman mwaén ra ukiitiu le palieni
Hiop, pun Hiop a liki pwe a wor pisin an pwung.
2 Miirin, Elihu notin Parakel we mwén ewe re Pus
seni ewe familien Ram a song. A song ngeni Hiop,
pun a ekieki pwe i a pwiing, nge Kot a mwal. 3 A

pwal song ngeni chiechien Hiop kewe tiliiman, pun

esap chiien wor mine repwe péllieni ngeni Hiop,

inamwo ika ra fen pwéardtd pwe i a mwal. 4Iwe,

Elihu a witiwit le kapas ngeni Hiop, pun i a kis

seniir meinisin. > Nge lupwen Elihu a kiina pwe

ekei Uliman mwén resap chilen tongeni pélleni

Hiop, a song. 6 Miirin, Elihu a popueta le kapas,

“Ngang ua ier kikiin, nge dmi oua ier watte.

Iei mine tia sdw o niuokus ai Upwe pwardta mefiei
ngenikemi.

7Ua ekieki, ‘Ir mi chinlap repwe kapas,

nge chokewe mi ieritam repwe aiti ngeni aramas
tipachem.

8 Nge Ngiiniin Ewe mi Unusen Manaman mi nom

lon aramas )
a atufichiir pwe repwe wewedch.

9Sap ir mi chinlap ra tipachem,

sap pwal ir mi ier watte ra wewe ren mine a
pwung.

10Tei mine oupwe atselingaei,

oupwe mwiut ngeniei pwe uUpwe pwal pwarata
mefiei.

11 Nengeni, tia witiwit lupwen oua kapas,

Ua auseling ngeni &mi kapasen tipachem,

lupwen oua fokun kiittabchti mine oupwe apasa.

12{Ja aii selingei ngenikemi,

nge esap wor eman me leimi mi alletd pwe Hiop a
mwal

ika pdliueni an kewe kapas.

13 Qusap apasa, ‘Am aia Kiina tipachem.

Kot echdk epwe apdlia Hiop, nge sap aramas.’

14 Hiop esap awena an kapas ngeniei,

nge ngang usap mochen pélieni lon ititin dmi ka-
pas.

15 Iwe, esap chiien wor mine repwe paliieni
ngonuk, Hiop,

esap chlien wor mine repwe tongeni apasa.

16 Ifa usun, tipwe chok witiwit pokiten ir resap fos,

pun ra chok i ikenan, nge resap chiien apasa och?

17 Apwi! Pwal ngang lipwe awora ai paliien.

Upwe pwal pwiiréitd mefiei.

18 Pun tise chiien tongeni fanafanala.

Use chiien tongeni amwdchii ai kapas.

19 Mefien lelukei a usun ch6k wain lon rume esap
tongeni purowu,

a usun chok eu minefén rumen wain mi arap
ngeni an epwe mok.

20 Upwe fokun kapas pwe epwe mandsosola lelukei,

Upwe amasaaw o kapas.

21 Usap lifilifil ngeni eman aramas,

Usap pwal edni kapas motoutou ngeni eman.

22 Pun are upwe sip lon kapas motoutou,

ewe Chon Foriei epwe miittir angeeila.”

33

Elihu a apwlingii Hiop
33.1-33
1“Nge iei, Hiop, kopwe atiselingaei,
kopwe rongorong ngeni ai kewe kapas meinisin.
2Jei lia molotéd pwe lipwe apasawu mine a nom lon
lelukei.
3 Ai kei kapas ra towu seni wenecharen mefien

letipei,

Ua apasa elletin mine ua silei.

4Nglnln Kot a f0riei,

nge ngasangasen Ewe mi Unusen Manaman a
fang ngeniei manau.

5 Kopwe pdliieniei are ka tongeni.

Kopwe amolokoté o apaliiaei.

6 Nengeni, ngang tia usun chok en me fan mesen

Kot. ) _
Pwal ngang tia for seni pwil.

7Esap wor och popun om kopwe niuokusitiei,
usap mochen pwe kopwe mefi weires rei.

8 Ewer, en ka fosolong lon selingei,

Ua rongorong ngingin om kapas.

9 Ka apasa, ‘Ua limoch, esap wor ai pupungau.

Ua wesewesen limdch, esap wor ai tipis.

10 Nge Kot a chok kiitta och popun mine epwe U
ngenieiren,

a atolongaei lon tettelin chon oputan.

11 A antiktichara pechei lefilen ira

o mamasafichi mwokutikiti meinisin.” # .
12 Nge upwe kapas ngonuk, Hiop, pwe lon ei ka

mwal. o
Kot a tekia seni aramas meinisin.
13 Pwota ka anini ngeni Kot

0 ura pwe esap fokun péliieni &n aramas kapasen
lalangau?

14Pun Kot a kapas lon sokopaten lapalap.

Are aramas resap rongorong lon eu,

a filatd pwal eu, nge aramas resap afali.

15 Lepwin, lupwen aramas ra motrtiichou,

Kot a kapas ngeniir lon ar tan me kiinaer. #

% 33:11: Hiop13.27 ¥ 33:15: Hiop4.13

16 Miirin a suki selingen aramas

0 eniweer ren an kapasen amirit,

17pwe epwe akulu aramas seni ar f6f6r mi ngau
0 pinei ar resap lamalamtekia.

18 A amwochii manauer seni peias

o timwUlnuur seni feiengauen ketilas.

19Kot a pwal amiriti eman aramas ren an atolonga
lon samau

0 aura inisin ren metek,

20pwe a now anan,

esap mwo nge mwon mongo mi fokun ano.

21 A utttlla fitukan pwe sise chiien kiina,

nge chiin sise kiina me mwan ra pwawu.

22Twe, manauan a kan ngeni peias,

pwal ngeni ekewe chon kiind mi awarato maéla.

23Nge are epwe wor eman chon affér ren senilein
noln Kot kewe ngerodlin chon lang,

epwe pwari ngeni ewe aramas mine a pwing fan
itan,

24 epwe UmoOUmo6ch ngeni o Ureni,

‘Kopwe angasa dtei seni an tolong lon peias.

Ua kiina och penmanauan.

25 Miirin inisin epwe wiliti inisin eman alial,

epwe liwiniti péchokilan lealialiin.’

26 Miirin, ewe aramas epwe iotek ngeni Kot,

ngeiepwe etiwa.

Epwe feito fan mesen Kot fan pwapwa,

nge Kot epwe ngenisefali an pwiing.

27Twe, epwe feito fan mesen aramas o pwaréta,

‘Ua tipis o tok seni mine a pwiing,

nge Kot esap liwini ngeniei.

28 A angasa manauei seni ai tolong lon peias,

Ua kiinasefali saram.’

29 Nengeni, Kot a fori ekei fofor ngeni eman ara-
mas fan ruu ika fén tiltingat,
30pwe epwe aliwinisefdli manauan seni peias

o kiina ewe saramen manau.
31 Hiop, kopwe fokun atiselingaei.

Kopwe mosonoson, nge ngang tipwe kapas.

32 Are mi wor mine ka mochen apasa, kopwe
péalteniei.

Kopwe kapas, pun ua fokun mochen pwe epwe
pwa om pwiung.

33Nge are esap wor och, kopwe atiselingaei.

Kopwe mosonoson, nge ngang upwe aiti ngonuk

tipachem.”
34
Elihu a pwdratd pwe Kot a pwiing
34.1-35.16

1 Miirin, Elihu a apasa,

2 “Oupwe auselinga ai kewe kapas, &mi mwdn mi
tipachem,

oupwe au selingemi ngeniei, ami chon silelap.

3 Pun selingach a sotuni kapas usun chonawach a
neni mongo.

4 Qusipwe fildtd mine a pwiing.

Ousipwe kaiOfengen mine a muirina.

5Pun Hiop a apasa, ‘Esap wor ai tipis,

nge Kot a angei seniei ai pwing.

6 Tkamwo lia pwiing, nge iia nom lon tettelin chon

chofana. . ' )
Ikamwo Usap pupungau, nge kinasei esap chiien
tongeni mo.’

7Meni aramas a usun chok Hiop mi iinimata ka-
pasen dmdngau usun chok koluk,

8mi eti ewe mwichen chon f6foringau

o0 chiechi ngeni ekewe aramas mi ingau?

9 Pun Hiop a apasa, ‘Esap wor feidchiin eman
aramas,

are a fori letipen Kot.’

10 Tei mine &mi mwdn mi wewedch, oupwe
auselingaei.

Ese fokun tufich ngeni Kot pwe epwe fori f6f6r mi
ngau,

ese fokun tufich ngeni Ewe mi Unusen Manaman
pwe epwe fori mine a mwal.

11 Pun Kot epwe ukun ngeni eman me eman ara-
mas ukukin an fofor,

epwe liwini ngeni won ukikin lapalapen man-
auan.

12 Ellet, Kot esap fori och fofor mi ngau,

Ewe mi Unusen Manaman esap atoka mine a
pwing. #

1316 a filata Kot pwe epwe nemeni fantifan?

16 a awisa pwe epwe timwlinl unusen fantfan?

14 Are Kot epwe chok angeeseféli ngiiniin ika
ngasangasan,

15 méniimanau meinisin repwe maéla o liwiniti
pwul

16 Are mi wor om mirit, Hiop, kopwe atiselingaei,

kopwe rongorong ngeni mine tipwe apasa.

171fa usun, eman mi oput pwiing epwe nemenem?

Ifa usun, kopwe atipisi Kot ewe mi pwing me
manaman?

% 34:12: Kolf62.12

18T ewe mi apasa ngeni eman king, ‘Ka lomoton-
gau,’

ika ngeni ekewe aramas tekia, ‘Oua aramasan-
gau.’

19 Esap lifilifil ngeni samol,

esap pwal alicheani ekewe chon wolumong lap seni
ekewe chon wotlingau,

pun a foriir meinisin.

20 Lon eu chok otun aramas ra maéla lukenipwin.

Ekewe aramas ra chechech o maéla.
Potin Kot a angeala ekewe chon pwora,

nge sap pOun eman aramas.

21 Mesen Kot a afota alen ekewe aramas,

a nengeni fefetalin pecher.

22 Esap wor eu leni mi kiroch ika rochokich

ia ekewe aramasangau ra tongeni aopeer ie.

23 Kot esap afata eu fansoun inet aramas repwe
feito fan mesan

pwe epwe eédni kapwiing ngeniir.

24 A asapwildtiu ekewe mi nemenem,

nge esap osun an epwe akomwen atikinddr,

mirin a atolonga ekoch lon lenier.

25 Pokiten a silei ar fofor,

a atururetiu o atatakisiir lepwin.

26 A apwingllr me fin mesen aramas meinisin
pokiten ar f6foringau,

27pun ra kul seni ar tapwela mirin,

nge resap aféli an kewe alliik.

28 Ir popun pwe ekewe chon wdiingau ra kokkori
Kot pwe epwe alisiir,

ngeiarongorong ar sio.

29 Are Kot a fanafanala, i6 epwe tongeni apwiingii?

Areiaamona mesan, i0 epwe tongeni Kiina?

Nge Kot a nemeni eman aramas usun chok an
nemeni chon eu mwi,

30 pwe esap mwiit ngeni dtewe esap aleasochis
ngeni epwe nemenem

o0 atupu ekewe aramas.

31 Amiirina &n eman aramas epwe pwari ngeni Kot,

“Ua tipis, lisap chiien fori och mi mwil.

32Kopwe aiti ngeniei mine uisap kiina.

Are Ua fofOringau, Usap chiien fOrisefali.’

33 Are en Hiop kosap mochen ekieksefal,

pwota Kot epwe liwini ngonuk usun en ka
mochen?

En kopwe pisin palieni ei kapas ais, nge sap
ngang.

Iei mine kopwe pwérdtd met mefiom.

34 Aramas mi mirit repwe tipeeu ngeniei,

nge chokewe mi tipachem repwe ureniei,

lupwen ra rongorong ai kapas,

35 ‘An Hiop kapas esap wor silelap lon,

mine a apasa esap wor mirit lon.’

36 Amwo Hiop epwe fokun kiina sosot me ren
aramas,

pun an kapas a usun chok &n ekewe aramasangau
kapas.

37 A apacha an U ngeni Kot ngeni an tipis.

A alopolop fan &mdngau me leich

o achomonga an kapasen i ngeni Kot.”

o 35
1 Miirin, Elihu a pwal apasa,
2 “Ifa usun, ka ekieki pwe mi pwiing om apasa,



HIOP 35:3 Ixxxi HIOP 35:14

pwe esap wor om tipis fdn mesen Kot?

3Ka pwal aisini Kot, ‘Met feitchi?

Met ai win pwe usap tipis?’

4 Ngang Upwe paliienuk, pwal chiechiom kewe mi

nom regm. :
5 Kopwe neté ldng o nenengeni.

Kopwe atola ekewe kuchu mi tekia ra nom asom.

61fa usun, are ka tipis, met epwe fis ngeni Kot?

Are om pupungau a chomongola, met ka fori
ngenii?

7Nge are ka pwiing, met kopwe ngeni,

ika met epwe angei seni lepoum?

8 Om foforingau a chok afeiengaua eman aramas
usun chok en,

nge om fori mine a pwiing a atoto feioch won

. aramas. ﬁ . oo o0 LX)
9Pokiten chomongun riafoi ekewe aramas ra sio,

ra kokko pwe eman epwe alisiir seni chokewe mi
WOr maner. . . .
10 Nge esap wor eman me leir a ais, ‘Ifa i Kot ewe

mi fOriei,

ewe mi atufichiei pwe tUpwe koliin mwareiti lep-
win,

11 ewe mi asilelapaei lap seni ekewe man won

~ fantfan )
o atipachemaei lap seni ekewe machang?’

12Tei mine lupwen ra sio, Kot esap péalieniir

pokiten ra lamalamtekia o féri mine a ngau.

13 Ellet, Kot esap aliselinga eu si6 esor lomotan,

Ewe mi Unusen Manaman esap aféli.

14 Epwe fen ifan en, Hiop, lupwen ka apasa pwe
kosap kiina Kot,

% 35:8: Hiop 22.2-3

pwe om osukosuk a nom fan mesan, nge ka chok
witiwiti.

15 Ka ekieki pwe Kot esap awora apwling fan an
song,

esap pwal fokun aféli pupungau,

16jei mine en Hiop ka eédni kapas mi lomotongau,

ka achomonga om kapas, nge esap wor om sile-

lap.”
36
Elihu a ingemwareiti tekian Kot
36.1-37.24

1Twe, Elihu a sopwela le kapas,

2 “Kopwe mwo witiwit ekis, mi chiien wor mine
Upwe aiti ngonuk,

pun mi chiien wor mine lipwe apasa fan iten Kot.

3 Aisilelap a watte,

Upwe aeale pwardtd pwe ewe Chon Foriei a pwing.

4Pun ellet, ai kewe kapas resap mwal.

Eman mi fokun silelap a nom redm.

>Nengeni, Kot a manaman, nge esap oput eman.

Esap wor och i esap tongeni weweiti.

6 Esap amwochii manauen eman aramasangau,

nge a ngeni ekewe mi mwelele ar pwiiiing.

7 A timwlnu ekewe chon pwiing seni feiengau,

a mwit ngeniir pwe repwe nemenem usun ekewe
king

o0 atekiaretd tori feilfeilachok.

8 Nge are aramas ra fotek ngeni selimécha

o nom lon riafo,

9 miirin, Kot a pwdri ngeniir ar f6f6r me ar tipis
pwe ra lamalamtekia.

10 A suki selinger ngeni kapasen amirit

o allik ngeniir pwe repwe kul seni ar f6foringau.
11 Are repwe aleasochisi Kot o angang ngeni,
repwe aunusa ierin manauer fian pisekisek me

feigch. )
12Nge are resap mochen aiiselinga,

repwe feiengau ren ketilas o mala lon ar miriti-
mang.

13 Iwe, chokewe resap aleasochisi Kot ra chdok
sossong.

Nge lupwen Kot a apwiinguitir, resap sio ngeni pwe
epwe alisiir.
14 Ra mala lealtialiir,

manauer a muichula ren ar fori fofor mi dsaw.
15 Nge Kot a angasa chokewe mi riafou seni ar

riafou
o kapas ngeniir lon ar weires.
16 A pwal panukowu seni lon riafot
o anomuk lon eu leni mi chdélap ia esap wor

achachachie.
Om chepel a uren mongo mi ano.

17Nge iei Kot a apwilinguk usun an apwiingii eman
chon f6foringau,

a kiiik met mi pwiing ngonuk.

18 Kopwe afdliik pwe esap wor eman epwe atupuk
ren chomong wou,

kosap mwiitdtd eu watten lifangen amichimich
epwe atokok.

191fa usun, om si6 ika unusen om pochokiil repwe
alisuk seni riafou?

20 Kosap astukisiikii pwin,

lupwen chon ekewe mwii ra kérila seni lenier.



HIOP 36:21 Ixxxiv HIOP 36:33

21 Kopwe afiliik pwe kosap kul ngeni f6f6ringau,
pun iei popun ka kiina sosot ren riafou.
22Nengeni, Kot a tekia lon an manaman.

16 a eman chon kait usuni?

23106 a aiti ngeni mine epwe fori,

ikaio a tongeni apasa ngeni, ‘Ka fori mine a mwal?’

24 Kopwe chechemeni pwe kopwe ingeiti an an-
gang aramas ra koli lon ar kol.

25 Aramas meinisin ra kiina mine a fori,

ra chok tongeni nenengeni me toau.

26 Kot a fokun tekia, nge kich sisap tongeni
weweiti.

Esap wor eman a tongeni aleani ukukin ierin
manauan.

27 A angeatd ekewe chiin koluk seni won pwiil

o siwili niikiichchOn ngeni ut.

28 Ewe Ut a plinglitiu seni lang

0 pungumongetiu won aramas.

29 Ifa usun, eman a tongeni weweiti usun an
ameresala ekewe kuchu,

pwal usun an apiingli chopulap seni lenian.

30 Nengeni usun an atoropasa ekewe inefi liniiklin

0 pwoluela epin matau.

31Ren ekei sokun lapalap a apwiingli chon ekewe
mw,

a pwal fangoto chomong mongo.

32 A amasoua pOlin ren inefi

o allik ngeni pwe epwe kiiw ewe lenien dnnen.

33Ewe chopulap a asisildtd pwe eu molimol epwe
waroto,

pwal ekewe pwiin kow ra silei pwe epwe war.

37

1 Ren ei folin ngasangasei a chechech o mwokiit
senilenian. _
2 Oupwe fokun atseling ngeni osomongun

mwelien Kot,

pwal ngeni linglinglin mwelian mi towu seni lon
awan.
3Unusen fén lang a 6plingli ewe chopulap

o tinala an inefi ngeni ekewe lesopun fantifan.

4 Miirin ei, monglinglin a fokun osomong.

A nglngli ren mwelian mi osomong usun pingin
chopulap.

A atowu ekewe inefi, lupwen aramas ra rong

. mwelian. o
> Féan alon Kot mettoch mi echipwor ra fis.

A fori fofor mi amwarar Kkich sisap tongeni

weweiti.

6 A kapas ngeni sno pwe epwe plinglitiu won
fanifan,

nge a apasa ngeni chimwo me ut, ‘Oupwe
plngimong.’

7 A atikatiu &n aramas angang,

pwe ir meinisin repwe silei 4n Kot angang.

8 Miirin, ekewe manmwacho repwe feila lon
pwanger o nonom lon.

9 Ewe molimol a feito seni oOr,

nge patapat a feito seni efeng.

10 Ais a fis seni ngasangasen Kot,

nge ekewe koluk mi cholap ra foiila ren.

11 A amasoua ekewe kuchuchol ren koluk
o0 atoropasa an kewe inefi rer.

12 Ekewe kuchu ra kukulufeil fin emwenien Kot,
pwe repwe apwoOnueta meinisin
mine a allik ngeniir me won unusen fantfan.

13 A tinato ekewe kuchu pwe repwe amiriti ara-
mas,
ika repwe achdchont fantifan o pwérata an tong.

14 Hiop, kopwe atselingaei, kopwe tila

o ekieki usun &n Kot angang mi amwarar.

15 Ifa usun, ka silei usun &n Kot alliik ngeni ekewe
inefi

me an afifirewu seni lon an kewe kuchu?

16 Ifa usun, ka silei usun dn ekewe kuchu as?

Eieu angang mi amwarar dn Kot ewe mi unus lon
an silelap.

17En ka pwichikar lon ufom,

lupwen ewe fanii a nom fan pwichikaren ewe
asepwalin Or.

181fa usun, ka tongeni ameresala lang usun i

0 fori pwe a pOchokil usun méchd mi misimis?

19 Kopwe aiti ngenikem mine aipwe tireni Kot.

Esap wor och mine aipwe apasa, pun aia tiparoch.

20 Ifa usun, eman epwe tureni Kot pwe ngang ua

mochen fos? o _
Ifa usun, eman aramas epwe dldlei an epwe feien-

gau?

21 Tei aramas resap tongeni kiina tinen akkar mi
pwolila ren kuchu.

Nge lupwen ewe asepwdl epwe ponala, epwe
pwala.

22Seni efeng a tineto eu saram mi molupolup usun

kolt.
A wor ling mi aniuokus pwelin tntikiin Kot.

23 Sisap tongeni kiina Ewe mi Unusen Manaman.
I a tekia lon an manaman me an pwiingioch.
Ewe mi unusen pwiing esap sorei pwiing.

24Tei mine aramas ra meniniti i,
nge i esap nenengeni aramas mi pusin ekieki pwe
ra tipachem.”

38

Kot a aliiktiliikii Hiop pwe a tiparoch
38.1-40.5
1 Miirin, ewe Samol mi Lapalap a péliieni Hiop seni
lon ewe molumol o apasa,
2“En 16 pwe ka afatangaua ai kapasen 6iirolr ren
kapas esap wor mirit lon?
3 Kopwe 1itd o tipeni tipen mwaén.
Ngang upwe aisinuk, nge en kopwe palieniei.

4 Ja ka nom ie, lupwen ua fori longolongun
fantfan? o
Kopwe uireniei ika ka weweiti.

5106 a filata atikiikiin ika 16 a selipichi?
Ifa usun, ka silei?

6 Met ekewe lren faniifan ra fot won?
Ika i0 a isetiu ewe folin lepwokuku,

7lupwen ekewe flin lesosor ra kolfengen,
nge noun Kot kewe chon ldng meinisin ra
mweireir fdn pwapwa?

816 a aplingalong matau lon lenian,

lupwen a puwu seni leutun fantifan?

9Ngang ewe mi pwoliiela matau ren kuchu

o filiti ngeni rochopwak.

10 Ja atikii kKidinnin matau

o fori asaman me amwOchiin.

11Ua apasa, ‘Iei ikiiklin toauom, nge kosap lu seni.



HIOP 38:12 Ixxxviii HIOP 38:22

Om kewe no mi pochokul repwe katila ikei.” #

12 Ifa usun, Hiop, ka fen alliik fan eu lon rénin
manauom pwe epwe ranila

0 aiti ngeni mallen réin lenian,

13 pwe epwe amwochi lesopun fantifan

0 asupala ekewe aramasangau seni?

14 Saramen akkar a apwaochi uluulun fantifan

usun pwadchiin maken impwang won pwilipar,

a pwa lapalapan usun a pwé lapalapen eu uf.

15 Saramen lerdn a kon saram ngeni ekewe ara-
masangau,

iei mine resap chiien tongeni fori ar f6foringau.

16 Ifa usun, ka fen tori ekewe pudchen matau

ika ka fetal won epin matau?

17 Ifa usun, eman a fen akiina ngonuk ekewe
asamalapen méla,

ika ka fen kiina ekewe asamalapen rochokichin
rochopwak?

18 Ifa usun, ka weweiti watten fantiifan?

Kopwe uireniei are Kka silei ekei mettoch meinisin.

19Ta a nom ie ewe al mi alela ngeni ewe lenien
_ saram? .
Nge ia a nom ie ewe lenien rochopwak?

20Ifa usun, ka tongeni emweniir ngeni lenier,

ika ka silei alen lenier?
21 Ewer, en ka silei pwe ierum ra fokun chomong,

pun ka fen uputiu, lupwen faniifan a fis.

22 Ifa usun, ka fen tolong lon ekewe imwen iseis
sno,
ika ka kiina ekewe imwen iseis Utten fau?

% 38:11: Jer 5.22

23Ja amolereti fian iten ewe fansoun osukosuk,
ewe fansoun fiu me maun.
241fa alen ewe leni ia saram a t6td me ie pwe epwe

tinfeil?

Ika ia ewe asepwadlin Otiu a enifeil won faniifan me
ie?

25 16 a tuw eu warawar fan iten ewe ut mi
pungumong

o fori alen ewe inefi fiti chopulap?

26 I6 a aplngdtiu it won eu fani ia esap wor
aramas ie,

won eu fanliap6 esap so?

2716 a ach6chonl ewe fanii mi pwasapwas o pon,

pwe fetil epwe mérita?

28 Ifa usun, a wor semen ewe lit, ika i0 a nOunatiu
chiin amwurenipwin?

29196 inelapen ais, nge i6 a ndiindtiu sno seni lang?

30 Ekewe koluk ra pdéchokiilela usun fau,

nge won ewe matau a foula.

31 Ifa usun, ka tongeni rifengeni selin ewe
mwuchiechien fi iter Mweriker,

ika apichi selin ewe fii itan Onion? »

32 Ifa wusun, ka tongeni alinga ekewe
mwuchiechien fii lon ar fansoun,

ika alinga ekewe fu iter Uw0l0 me Téamailapen
efeng?

33Ifa usun, ka silei akoten lang?

Ifa usun, ka tongeni antkiichara &n Kot nemenem
won fantfan?

© 38:31: Hiop 9.9;Am 5.8

341fa usun, ka tongeni kokkotd ngeni ekewe kuchu

pwe plinglimongun Ut epwe pingltiu womw?

35 Ifa usun, ka tongeni tinala ekewe inefi pwe
repwe fiila,

repwe feito redém o apasa, ‘Am ikei?’

3616 a atolonga tipachem lon letipen aramas,

ika i0 a atolonga wewedch lon ar ekiek?

3716 a tipachem le aleani ekewe kuchu?

I6 a tongeni dpea ekewe lenien koluk mi nom lang

pwe repwe niitiu won fantfan,

38 pwe ewe pwiil moromor epwe pwakakala,

nge ekewe fouin pwil repwe pachfengen?

39Ifa usun, ka tongeni liapeni ochéin ewe laion,

ika amotli ekewe nienifon laion, lupwen ra echik,

40 Jupwen ra op lon lenier ika asousoula lon
pwanger?

4116 a amongoni ekewe dngd, lupwen ra asfeil ren
ar echik,

lupwen apaner kana ra si6 ngeniei, pun esap wor
ener mongo.

1 Ifa usun, ka silei fansoun uputiuen ekewe ku-
uchen won chuk?

Ifa usun, ka katol dn ekewe chia notindutiu?

2 Ifa usun, ka tongeni aleani tikiikiin maramen ar
pwopwo,

ika ka silei fansoun ar repwe noinou?

3Ifa usun, ka silei fansoun ar konola o notin6iila,

ika fansoun ar ngasala seni ar metekin notinou?

4 Apaner ra pochokilela 0 mamaritd lemal.

Rafeila, nge resap chiienliwinsefal ngeniinelaper.

5106 a apichi f6fon ewe aas mi mwacho

o mwiit ngeni pwe epwe fetalfeil?

6Ngang tiangeni ewe aas ewe fantiapo pwe fantian,
0 mwiut ngeni pwe epwe nom lon ewe maasies ia

a wor salt ie. o
7 A oput akiirangen lon ekewe telinimw,

esap pwal rongorong ngeni d4n ewe chon wawa
man apwas.

8 A atbpafetal won ekewe chuk
o kiitfeil anan fetil.

9 Ifa usun, ewe atemwinin kow mi mwacho a
mochen angang ngonuk?

Ifa usun, a mochen annut lon om imwen man?

10 Ifa usun, ka tongeni ri ngeni sil pwe epwe tuw
pwil,

ika epwe tongeni nuki ewe minen kata pwil lon
om malamal?

11 Ifa usun, kopwe anomu om apiliikiilik won
pokiten watten an pochokl

o0 likl ngeni pwe epwe fori om angang weires?

12 Ifa usun, ka apiliikiiliikii pwe epwe uwato kin-
iom wiich

0 ionato ngeni om lenien wichiwich umwun wi-
ich?

13 Potikdssin ewe machang itan ostrik ra miittir le
asipupu,

nge esap tongeni ds usun eman Or0pwech.

14 Ewe ostrik a likiti sokulan won pwiil

pwe repwe pwichikar me won.

15 A manliikala pwe pechen eman aramas a ton-
geni puriir,

nge eman manmwacho a tongeni amokkur.

16 Arochongau ngeni apanan kewe, usun chok nge
itd sap noun.

Esap fokun ekieki ika an angang weires a lomo-
tongau.

17Ei a fis pokiten Ngang tisap fang ngeni tipachem,

usap pwal ngeni mirit.

18 Nge lupwen a popueta le s,

a takiri ewe oris me ewe chon wawa.

19 Ifa usun, Hiop, en ka ngeni eman oris
pochokilan?

Ifa usun, en ka awora tilotilen won tan?

20 Ifa usun, en ka amwetemweta pwe a

_ mwetemwet usun lifichimas
0 aniuokusu aramas ren torotoran?
21 A fori rasen ipwan me lon ewe lemol,

0 sdla ngeni maun fan unusen an pochokul.

22 Esap sile niuokus, esap pwal riiko,

esap timar seni ketilas.

23Ewe lenien fotn esefich a akiirang me lepekin,

nge ekewe siles me ekewe lifotiifot ra molupolup.

24 A chechech fiti mwasangasang o mittir séla,

esap tongeni tila lupwen ewe rappwa a tik.

25Nge lupwen ewe rappwa a tik, a apasa, ‘Aha!’

A tini pwonnen maun seni toau,

a pwal rongorong dn ekewe meilap akapwas me
ewe mweireiren maun.

26 Ifa usun, ewe kawakaw a kaié senuk usun an
epwe as

0 ameresala pOukdssin ngeni Or.

271fa usun, ewe ikel a dssitd fan om alliik

o fori fasan wilitekia?

28 A imweimw won ewe achau

o fori lenian won pwangen achau mi uluuluken-
ita.

29 Seni ikenan a ouwasachafetalei mine epwe lia-
peni,

mesan a kiina me toau.

30 Ewe ikel a nom won ewe ia a wor mi maéla ie.

Apanan kewe ra tin cha.” #

40
1 Miirin, ewe Samol mi Lapalap a aisini Hiop,
2 “Ifa usun, eman mi kiitta mwaélin Ewe mi Unusen
Manaman epwe tongeni apalia?
Atewe mi anini ngeni Kot epwe péliieni.”
3 Miirin, Hiop a péltieni ewe Samol mi Lapalap,
4“Nengeni, ngang eman aramas mi aticheangau.
Met tipwe tongeni paliieni ngonuk?
Ua pineela awei ren pei.
5Ua kapas fin eu, nge lisap tongeni pélieni.
Ua kapas fan aruuan, nge tisap chiien kapassefil.”

Kot a pwdarala an manaman
40.6—41.34
6 Mirin, ewe Samol mi Lapalap a péliieni Hiop seni
lon ewe molumol o apasa,
7“Kopwe 1td o tipeni tipen mwaén.
Ngang upwe aisinuk, nge en kopwe palueniei.
8Ifa usun, kopwe amwdéliei?
Ifa usun, kopwe atipisiei pwe en kopwe pwiing?
91fa usun, ka pochokiil usun Ngang?
Ifa usun, a osomong osom usun osei?

10 Miirin kopwe foute ngonuk itetekia me itefdiila

% 39:30: Mat 24.28; Luk 17.37

o0 aufoifa ngonuk ling mi amwarar.

11 Kopwe nenengeni chokewe meinisin mi
lamalamtekia,

kopwe nindtiu sdsen om song wor o

atekisoneretiu. _ L
12 Ewer, kopwe nenengeni chokewe meinisin mi

lamalamtekia o atekisoneretiu. _
Kopwe puritiu ekewe aramasangau me ewe ia ra

uta ie.
13 Kopwe irerela meinisin lon ewe pwiil
o fotekiniir lon ewe lenien sotup.
14 Miirin, ngang won inisi tipwe pwarata
pwe pusin poum a tongeni amanauok.

15 Kopwe nenengeni ewe man mi fokun watte itan
hipopotamus.

Ua fori i usun tia foruk.

[ a mongo fetil usun eman dtemwénin kow.

16 Kopwe nenengeni pochokiilen wéniiklin

me pochokiilen fituken lukan.

17 A tongeni apochokiila mechan pwe a pochokiil
usun efoch ira setar,

nge selin afon ra pachefengen.

18 Chiin ra p6chokiil usun piras,

nge pechen kana ra usun chok fochun maécha.

19 T akaemaniin me lein forien Kot kana mi
pOchokul.
Ewe Chon Fori chok a tongeni eniwa.

20 A mér anan won ekewe chuk
ewe ia ekewe manmwacho meinisin ra kukulou

ie.
21 A kon lein ekewe ird pwokus iter lotus
0 opola lein ekewe wowo lon ewe pwakak.



HIOP 40:22 XCcv HIOP 41:7

22 Niirliin ekewe ird lotus ra pwoliiela,

nge ekewe silifé mi mér aropen ewe 6iw0 ra nom
pwelin tintikin.

23 Are ewe chanpupu a 61t61t, esap niuokus.

A wor an apiliikdch,

inamwo ika ewe chanpupu Jortan a pu ngeni
mesen awan.

24 Tfa usun, eman epwe tongeni tikilong lon
mesan,

ika pwangeni pwotln o sdrei?

11fa usun, ka tongeni efi eman alikitor won efoch

o,
ika fotédtiu chonawan ren efoch sal? » 3
2 Ifa usun, ka tongeni atikalong efoch sil lon

pwotun

ika pwangeni ngéachin ren efoch kakia?

3 Ifa usun, epwe tiitlingor ngonuk pwe kopwe
fadlimoch ngeni?

Ifa usun, epwe eani kapas pwetete ngonuk?

4Ifa usun, epwe fori eu pwonen atipeeu ngonuk

pwe epwe angang ngonuk tori feilfeilachok?

> Ifa usun, kopwe tongeni efisira usun om efisira
eman machang,

ika foti ngeni efoch sil pwe noum kewe nengin
repwe nouni?

6 Ifa usun, ekewe chon attau repwe aninifengen
won liwinin?

Ifa usun, ekewe chon amomo repwe Kinietiu fi-

tukan o edni amomo? )
7Ifa usun, ka tongeni posu silin ngeni chomong

fisika
% 41:1: KoIf 74.14; 104.26; Ais 27.1

ika posu mokiiran ngeni méchén likapich?

8 Are ka atapa i fan eu chok, kosap chiien ata-
pasefali,

pun kopwe chechemeni usun an fiu ngonuk.

9Eman aramas mi ekiekin akufu i epwe lichipiing.

Lupwen a chok kiina, epwe fokun riko.

10 Esap wor eman a pwora pwe epwe tongeni
apwoku.

Nge i6 chok a tongeni G ngeni?

1116 a tongeni fiu ngeni, nge esap feiengau?

Esap wor eman won unusen fantifan a tongeni fori
ei.

12Tei tipwe chok fos usun pechen ewe alikitor,
pwal usun an pochokil me lapalapan.

1316 a tongeni asera seni silin

ika posu pwochan?

1416 a tongeni ammasala awan

mi kula ren ngin mi eniweniw?

15 Pwal won sokiiriin a wor telin ililin mi fokun
kanefengen

0 pOchokil usun fau.

161ilin kewe ra fokun pachefengen

pwe esor asepwal a tongeni enilong lefiler.

17Ra chufengen eu ngeni eu o akiikfengen

pwe resap tongeni imwiifesen.

18 Lupwen a mwesi, a fiwu saram,

tinen mesan a usun chok tinen akkar lupwen a
tota.

19 A ngetewu ekkei me lon awan usun ngeten to],

pwal usun méarakikin ekkei.

20 Otiiot a Otilwu seni lon pwotiin

usun 6tiotiin wowo mi ki me fan eu kama.

21 Ngasangasan a tongeni akii mwoli,
nge ngeten ekkei a ngetewu senilon awan.

22 Jan a fokun péchokiil,

nge meinisin mi kiina i ra niueiti.

23 Sasdrin fitukan a fokun ngiit,

a fokun pochokil pwe esap tongeni mwokutukiit.

24 Leupwan a pochokiil usun efoi fau,

a pOchokil usun eu nifofau.

25 Lupwen a anangatd, ekewe chon pdchokil ra
fokun niuokus,

resap chiien silei mine repwe fori ren

dchewechewen ukin. o
26 Esap wor efoch ketilas a tongeni akinasa,

esap pwal wor efoch fisika ika fotun esefich ika
siles a tongeni afeiengaua.

27 Mécha a usun chok apwangapwangen fetilip-
was me ren,

nge piras a usun chok ird mi kirou me ren.

28 Esap tongeni siila ren ekewe foiin esefich,

nge ekewe fOouin 6llin ra usun chok pipin fetilip-
e vasmeren. .
29 Lifotiifot a usun chok fetilipwas me ren,

a takiri tarekikin ekewe fisika.

307lilin lukan a usun chok tarupurupun mékkiin sepi
seni pwul,

ra arasa ewe pwakak usun chok eu pisekin tuw
warawar.

31 A kupeti ewe matau pwe a puropur usun koluk

mi pwich lon eu kama

0 apuritd pwe a usun chok puren noppuk lon
nape.

32 A wor puropuren mwurifion.

Ren ei, eman a tongeni ekieki pwe ewe matau a
nopwechepwech.

33 Esap wor och won fantifan a wewe ngeni.

[ eman monimanau esap wor an niuokus.

34 A otiwei mOnlimanau meinisin milamalamtekia,
a king wor meinisin.”

42

An Hiop amusamus
42.1-6
1 Miirin, Hiop a lireni ewe Samol mi Lapalap,
2«Uasilei pwe en ka tongeni fori mettoch meinisin,
nge meinisin mine ka ekiekietd esap wor epetin.
3En ka ais, ‘En i6 pwe ka amonomona ai kapasen
Ourour ren kapas esap wor mirit lon?’
Ellet, Gla apasa mine uisap weweiti,
ua kapas usun mettoch mi fokun amwarar nge-
niei, Usap silei. #
4 En ka apasa, ‘Kopwe auseling, nge ngang Upwe
kapas,
ngang Upwe aisinuk, nge en kopwe pélleniei.
>Me mwan la rong usum ren selingei,
nge iei lla nenengenuk ren mesei.
6Iei mine Ua pusin atipisiei
o0 ekieksefdl lon pwil me falang.”
Kot a etiwa Hiop o aliwinisefili wotin meinisin
42.7-17
7 Mirin dn ewe Samol mi Lapalap kapas ngeni
Hiop, a pwal kapas ngeni Elifas ewe re Teman, “Ua
song ngenikemime chiechiom kewe ruoman, pun
ousap edni kapas mi pwiing usi, usun nei we chon
angang Hiop a eéni. & Iei mine oupwe angei fliman
dtemwdnin kow me fliman dtemwdnin Sip, oupwe

% 42:3: Hiop38.2 ¥ 42:4: Hiop 38.3

feila ren nei chon angang Hiop o eéni eu asoren
kek fan itemi. Nge nei we chon angang Hiop epwe
iotek fan itemi, pun tipwe etiwa an iotek, pwe usap
liwini ngenikemi liwinin &mi kapas esepwiing.
Pun ousap edni kapas mi pwiing usi, usun nei chon
angang Hiop a eéni.” 9 Iwe, Elifas ewe re Teman,

Piltat ewe re Shu me Sofar ewe re Nama ra feila
o fori usun mine ewe Samol mi Lapalap a Ureniir.

Nge ewe Samol mi Lapalap a etiwa &n Hiop iotek.

10 Nge miirin &n Hiop iotek fén iten chiechian
kewe, ewe Samol mi Lapalap a aliwinisefdli wouin.
Iwe, a ngeni Hiop fdn ruu mine a edni me mwan.
@ 11 Murin, pwin Hiop kewe me fefinan, pwal ara-
mas meinisin mi silei i me mwan ra feito ren pwe
repwe mongo ren lon imwan. Ra aururu o achipa
i ren ekewe feiengau meinisin ewe Samol mi La-
palap a atoto won me mwan. Iwe, eman me eman
leir a fang ngeni efol fotin moni seni silifer me
efoch ring seni kolt. 12Iwe, ewe Samol mi Lapalap
a afeitchi lusun ranin manauen Hiop lap seni me
mwan. A wor ukikin engol me riantinger0u néin
sip, wonongerou kamel, ruungerdiu dtemwénin
kow me engerou liafefinin aas. 13 A pwal néiini
fliman at me Uliman nengin. 14 Iwe, a aita ngeni
ewe finichi Jemima, ewe aruomantn Kesia, nge
ewe atiliimanlin Keren-hapuk. 15 Lon unusen ewe
fanu esap wor eman fopwiil mi lioch usun néin
Hiop kewe fopwiil. Iwe, semer we a afanteer lein
fanlien mongeer kewe. 16 Miirin ei, Hiop a pwal
manau lon Ukiikliin iptiki faik ier o kiina notin me
noin nolin kewe tori artiantin tettel. 17 Iwe, Hiop a
malalon an chinlap o ieritam.

% 42:10: Hiop 1.1-3



Paipel
The Holy Bible in the Chuukese language of the
Federated States of Micronesia
copyright © 1984, 1989, 1991, 2001 Liebenzel Mission

Language: Chuukese

Translation by: Liebenzell Mission

0Old Testament © 1989, 2001 Liebenzel Mission New Testament © 1984, 1991
Liebenzel Mission
This translation is made available to you under the terms of the Creative
Commons Attribution-No Derivatives license 4.0.
You may share and redistribute this Bible translation or extracts from it in
any format, provided that:

You include the above copyright and source information.

You do not make any derivative works that change any of the actual

words or punctuation of the Scriptures.

Pictures included with Scriptures and other documents on this site are
licensed just for use with those Scriptures and documents. For other uses,
please contact the respective copyright owners.

2020-02-11

PDF generated using Haiola and XeLaTeX on 11 Nov 2022 from source files
dated 30 Nov 2021
c48fdfd7-5e91-508c-a792-018261cf838c


https://liebenzellmission.org/
http://www.ethnologue.org/language/chk
http://creativecommons.org/licenses/by-nd/4.0/
http://creativecommons.org/licenses/by-nd/4.0/

	HIOP

